
LA CARTA ALOS HEBREOS

Dios ha hablado por medio de su Hijo

1Ya mé yabbu, cu tiempo cu xI tjogui, car Tzi
Ta jitzi bi mudi bi nzoh cu cjahni israelita pa di
Xijmu to guegue cja co ja i ncja car hmuy. Bbu
nguad tjoh cu cjeya, mba nzoh qui jmandadero cu
mi pejpi guegue. Mar ngu ca manera mir ujti qui
jmandadero pa dri meyaju guegue. Cja guegue-cy,
pé mi xih cu pe dda cjahni ja dri hfiemeju ca Ocja.
Gue cu ndom titaju ca mi ttzofo ncjaps. 2 Ga ngax
ya, Xi nzgh car tiempo ca xqui mben ca Ocja pa di
yjtiguiju ra z0 ja i ncja guegue. Nuya, xi nguadi xi
Xijquiju ra z0 ja i ncja, como xpa mejni hua jar joy
ca mero ar Tzi Ttu, gue car Jesucristo. Guegue-ca
bi dygti nur mundo co gohtjo yu i bbuy. Bi mfoxihui
car Tzi Ta, bi dyetihui gohtjo. Ba eh car pa bbu xta
ndojti jar dye car Cristo nur mundo cja co gohtjo yu
i cja, pa da mandado hua-ca. 3 Guegue car Tzi Ttu
ca Ocjaiujtiguijujaincjacar Tzi Ta jitzi. CAr hmuy
guegue i jiiejtihui car hmuy ca Ocja. Ra ndo nzedi
cja nxggue ra zo. Guegue car ]esucrlsto i ungui
nzajqui gohtjo yu i bbuy, cja i ungui 4r ttzedi pa da
segue da hmuy. Bi cja ur cjahni, bu cajcua jar joy,
cja bbu mi du car Tzi Jesus, gohtjo ca ra nttzo ca xi
dyeti yu cjahni hua jar jOy, guegue bi guti. Bbu ya
Xqui guadi xqui guti ca Xta gtiju, bi jiia 4r jiia, pé
ga ma jar jitzi, gui mih pu jar jogui dye ca Ocja, cja
nuya i mfoxihui car jmandado car Tzi Ta.

ElHijo de Dios es superior a los dngeles



HEBREOS 1:4 ii HEBREOS 1:9

4 Mas ra jitzi car cargo car Jesucristo ni ndra
ngue car cargo cu dngele, como guegue mero 4r Ttu
ca Ocja, cja nucw, 1 mefitjo-cé. 5 Car Tzi Ta jitzi jin
g xifi 4r Ttu tema angele. Nu car Jesucristo, bi xifi
ar Ttu-ca. Guehca i mam pu jar Escritura, pu jabu i
ina:

Nuque, um Ttuqui;
Nuya, xtu ddahqui quer nzajqui, pa da fadito quer

a.

Guejtjoibbuh pé hnar tzi parte pajabuifia ca Ocja

digue ca hnaa ca du pejni hua jar joy. I ina:

Nugo, dur tagui-ca,

Cja guegue-ca dum Ttu.

6 Hnaatjo ér Ttu mi hfiih car Tzi Ta jitzi, cja bbu

mbu pejni hua jar mundo, bi mandado di ttihtzibi,

ina:

GOhtjo yu dngele yu 1 sirvegui da ndaneju cam Tzi
Ttugo.

7Digue cu angele, guejtjo i mam pu jar Escritura ja

incja-cu. I ma ncjahua:

Bbu da ne car Tzi Ta jitzi, da cjajpi da cja ur ndaji
qui angele,

O guejtjo da cjajpi da cja ur tzibi, pa da dyghtibiju
car jmandado.

(Tzudi, bbu ya xi nguadi xi dyghtibiju car jman-

dado, nubbu, da tjeh car nzajqui-cu.) 8 Nu car Tzi

Ttu ca Ocja, jin da tjeh car nzajqui-ca. Car Tzi Ta

jitzi inzofo ncjahua jar Escritura:

Nuquigue, gur Cjaa, gui mandado gohtjo yu cjeya.

Guli ¢ti jujticia, cja jin da tjeh quer cargo, gohtjo ur
tiempo.

9 Gui fox cu to i gti ca ncjuani,

Cja gui castiga cu to i gti ca ra nttzo.

Guejtjo guiizquigo, dur Cjaa, cja como grintzohui
pa gui mandado, Xtu ixquigue ga rey.

Da ndo mpoh quir hiiohui, pe nuque, mas gui ndo
mpdjtsjegue, como mas ra jitzi quer cargo.

Ncjana ga man car tzi salmo. 19 Guejtjo i bbu pé

hnar tzi parte jar Escritura ca i ma ja i ncja car

hmuy car Ttu ca Ocja. l ma ncjahua:

Nuque, um Tzi Jmuquije, bbu ji bbe mi bbuj nur joy,
gu cjajpi bi hiigte.

GU dyegti nur jitzi co ni quir tzi dysgue.

11 Nur jitzi co nur joy da tjegue, pe nuquigue, ni
jabu gritjegue.

Nur joy hnej nur jitzi da bbedi, ncja ngu hnar dajtu
ca ya xi mpuni.

12 Gui ma gui cjuhtzi-yu, ncja ngu bbu to i pantzi
hnar dajtu pa da mehtzi,

Cja diguebbu ya, pé gui dygte ddadyo-yu.

Pe nuquigue, nunca gui ntita, cja jin da tjeh quer
nzajqui gohtjo ur tiempo.

Ncjanu ga tsjih car Ttu ca Ocja. 13 Cja pé xi man ca

Ocja pu jar Escritura, xi xih car Ttu:

Bu ejya, guimijcuajam joguidye, gu mandadohui,

Cja nugod, gu tapi quir contra, xtd cjajpigé du
ecua pa da ndandifiagjmuju jer tzi hua, da
ndanequiju.

Jin tema dangele bi tsjifi di mfoxihui car jmandado

ca Ocja. Jondi car Ttu ca Ocja bi tsjifi ncjahua.

14 Como 1 mefitjo ca Ocja cu angele, car Tzi Ta jitzi

icuh pujabuine, pa da moxquigtjy, di cjahniju, yu

xI weguiguiju pa gu pehtziju car nzajqui ca jin da

tjegue.

No hay que descuidar la salvacion

2

1 Nuya, xi nzojquiju ca Ocja por digue car Tzi
Ttu, como guegue-ca xpa jiianquiju nur tzi ddadyo
jiia. Eso, i nesta gu juhpiju ndumuy nur jiia nu Xi
tsjijquiju, cja gu teniju. Bbu jin gu cjajpiju ncaso, i
bbu peligro, ddahtza gu wembijy, cja gu bbediju.
2 MI &ngeletjo cu to bu ja ce mandamiento cu bi
tsjih cu cjahni israelita mdhmeto. Pe ndejma mi
ntjumuy cae mandamiento-ca, como gui hiie jitzi.
Cu cjahni cu ji mi ne di dygjti ca mandamiento-cu,
mi ndujpiteju, cja mi ttun car castigoju, cada hnaa
como ngu ngud dygtiju. 3 Xigéju, ¢ja ncja gar
ponglOju car castigo bbu jin gu gjtiju car palabra
ca bu ja car Tzi Ttu ca Ocja? Nuca bu eje pa di
salvaguiju. Jin da jogui gu p@niju car castigo-ca.
Cam Tzi Jmuju Jesucristo bbeto bi nzoh qui moxte
ca mi hfiohui bba mi bbujti hua jar joy. Bi xih-cé ja
mi ncja nur ddadyo jfia nu di emeju. Cja guegueju
bi badiju, mi ntjumuy, eso xca xijquigdje. 4 Nu cu
moxte-cu cO cu pé ddaa cu bi hfieme nur evangelio
jar mudi, bi dygte nduntji milagro co maravilla.
Ca Ocja bi un car ttzedi pa bi dygti ca milagro-cu,
pa ga fadi mi ntjumuy ca mi majms. Guejtjo
bi uni cada hnda car bbefi ca di dygte co ni car
ttzedi car Espiritu Santo. Guejtsje ca Ocja bi juajni
tema oficio di uni cada hnda. Como gohtjo cu
hermano-cé mi yojmi car Tzi Espiritu, gbhtjo co car
ttzedi, bi fadi, giii hfieh ca Ocja car bbefiju cja co car
palabraju.

Jesucristo, hecho como sus hermanos

> Bbu xta dygti ca Ocja car ddadyo mundo, ncja
ngu dar xihquijy, jin da ungui ur tsjejqui cua dngele

pa da mandado pu. Gue car Jesucristo da man-

dado pu, como guegue bi cja ur cjahni. 61jux pujar

Escritura nur tzi palabraneimajaincjays cjahni.

I ma ncjahua:

Nuque, Ocja, jin tza te i muhui yu cjahni yu xcu
dygte, cja segue gui mbeni,

Gangatjo nér cuerpoju, cjaity, pe nuque, segue gui

7Xcu un yu cjahni meno cér ttzedi ni ndra ngue ca
XcU un cu angele,
Pe xcu uni mfeni ra zo, cja xcu dygte nur cjahni pa
gui jiicjmi cja pa da ttihtzibi hneje.
8 Guejtjo xcu un cér cargo pa da mandadobi gohtjo
yu1cja hua jar joy, da dapi.
Ncjanu ga mam pu jar salmo. I man ca Ocja, gue
nur cjahni da mandadobi nur mundo co gohtjo yu
i bbujcua. Yu pa ya di bbupju ya, jin tema cjahni
1 bbuh ca di tapi gohtjo yu i bbujcua jar mundo.
Bbejtjo gu nugodju-ca.  Pe nu ca ya xtd nuju, gue
car Jesus, nuca bi cja ur cjahni. Bba mbu cjujcua
jar jOy, bi cja meno ni ndra ngue hnar angele pa
tengu cjeya, como mur ¢jahni guegue, ncjaguigoje.
Bihmujcua jar jOy tengu cjeya, cja bi tzohui car du.
Por rd nguehca ga ndu cja pé bi jiia 4r jiia, eso, bi
ttun car cargo ca mas ra jitzi. Guehca ga juiguigoju
car Tzi Ta jitzi, bu pejni car Jesucristo, cja nuca, bi
mbombiguiju, bi du, pa santa jin da bbej yu cjahni,
gohtjo yu to 1 eme guegue.

10 Ya m4 yabbu, car Tzi Ta jitzi bi dygte gohtjo
yu 1 bbujcua jar joy, cja guejti yu pa ya, por ra
ngue car ttzedi guegue, ga hmu ér nzajqui gohtjo.
Bi mbeni hneje di cjajpi ra ngu cjahni di cjaju i
bajtzi guegue, pa di yojmu car Tzi Tta, como mi

ne di cuajti rd ngu pw jitzi pw jabu ra tzi zo. Cja
pa di jogui di ncja-ca, bi man car Tzi Ta jitzi mir
ntzohui di sufri car Cristo pa di dyghtibi gohtjo car
tzi voluntad, cja pa ncjaps di jogui gua cjagoju
i bajtziguiju ca Ocja hne. Guegue car Jesus da
zixquigdju pu jitzi. 11 Guegue-ca xi nguzquigtju ca
ndi tujs, cja xi ddajquiju hnar ddadyo hmuy ca ri
hfie jitzi. Como ya xi 1 bajtziguiju ca Ocja, nuya
um TagoOju car Ta car Jesucristo, cja guegue-ca
ncjahmu um dacjuadaju. Jin gui pehtzi ér tz6 dri
xijquiju 1 hfiohuiguiju. 12 Guegue i xih céar Tzi Ta
jitzi:
Nugo xta xih cum hfiohui, ja gui ncjagus,
Xtd mpejnije cu cjahni cu i emequi, pa gra xojtiquije
tsjodi.
13 Guejtjoibbupe hnar tzi parte pujabuifia car Ttu
ca Ocja ncja ngu yu pé dda cjahni, i ina:
Nugo, gu tghmi cam Tzi Ta jitzi da moxquigo.
Cja pé i man ca pe hnar tzi parte car Escritura,
ncjahmu gue car Jesucristo ca iia, iina:
Ccahtijma, di bbujco hua, di yojme yum bajtzi yu
xi ddajqui ca Ocja.

14 Eso, di padiju, hnadi cam Tzi Tagoju, nugdju
co ni cam Tzi Jmuju Jesus. Guejtjo hnaguudi num
cuerpoju, ga nge, ga cjl. Cam dacjuadaju, car
Jesucristo, mi nesta di cja ur cjahni, pa di hmeh
Car cuerpo ncja ngu yusIn cuerpoju, pa santa di du,
ncjaguigoju. Bbu midu car Jesus cja pe bijiadrjiia,
bi dapi ca Jin Gui Jo, bi guxquigdju pu jar dye. Di
gohtjoju ndi bbupju ér dye guegue-ca, cja ri hfieh ca
Jin Gui Jo ca dér tuju. 15 Bbu mi mandadotjoguiju
ca Jin Gui Jo, gohtjo ur vida ndi ndo tzyju gua tuju.

Pe nuya, ca ya Xca ccaxquigoju pu jar dye guegue,
ya jin di tzug6ju car du. 16 Nu car Jesucristo jin
gua hfiecua jar joy pa di mox cu dngele. Guejcoju di
cjahnitjoju, bu eje bi moéxcju. Xincja ncja ngu ga
mam pa jar Escritura, ina: “Guegue i fox yu cjahni
ya xcud hiteh pu jar cji ca ndor Abraham.” 17 Eso,
minesta car Ttu ca Ocja di cja ncjaguigtjy, pa dem
hiiog6ju guegue. Bi cja ur cjahni, bbu, cja ncjapu bi
jogui pa ga mo6xcoju, como nuyaicuati ca Ocja por
ra nguejc6ju. Como guejti guegue car Jesucristo
ur cjahni, i padi gohtjo ja di ncjaju, cja ijuiguigoju.
Guegue bijfiegui bi bbohti ncja hnar tzi deti, cja car
cjibijiiahtibica Ocja. Bincj apu ganguti caranttzo
cu Xta gtiju cjanuyaicojipor ranguejcdju. 18 Car tzi
Jesus, mur cjahni ncjaguigoju. Bbua mi bbujcua jar
jOy, bi tz6hui prueba ra ngu, ncja ngu cu di tzogoju.
Eso,1padira zo ja dri moxquigbju bbu ga nzujquiju
tema prueba hneje.

Jesus es mds importante que Moisés

3

1 Nuya, um hfiochuiquiju, gui mbeniju, ca Ocja xi
juanquiju pa di cjahniquiju, pa gui ma gri hmupju
guegue pujitzi. Gui mbenijute ranguehca bu ecua
jar joy car tzi Jesus, como Xtu cuatiju guegue-ca.
Car tzi Jesus i ncja ngu hnar damdcja digue car
religion cu cjahni israelita, como i foxquiju, 1 iahui
car Tzi Ta jitzi por rd nguejcoju. Guejtjo mur
jmandadero ca bu pejni car Tzi Ta jitzi, bu e bi
nzojcOju, bi yjtiguiju ja i ncja ca Ocja. 2 Car Tzi Ta
jitzi bi hfiix car Jesus, bi un car bbefi pa da nuhtibi
qui familia, tzudi, gohtjoguigdju yu di emeju. Cja

car Jesus bi dygte rd z0 gohtjo ca bi man car Tzi
Ta. Guejti ca ndor Moisés bi dygte ra z0 gohtjo car
bbefi ca xqui un ca Ocja. Mi mandadobi cu cjahni
israelita, ncja ngu hnar mefi ca i nuhtibi qui bajtzi
carjmu. 3Nu car Jesucristo, mas mar jitzi car cargo
ni ndra ngue car cargo car Moisés eso, ri ntzohui
mas da ttihtzibi guegue. Como guegue mur Ttu ca
Oqa mur ngutsje pa jabu mi pefi. Nu car Moisés mi
jiigjmi hnar msﬁt]o ca mi peh pu jar ngu ca Ocja.

Cu cjahni cu Xi juajni ca Ocja i tjequihui car ngu ca
Ocja co ni qui familia cu 1 bbuh pu, cja car Moisés
mi pertene car ngu-ca. 4 Bbu i bbuh hnar ngu,
ndejma i bbuh hneje hnar mingu ca to ér mejti.
Ca Ocja bi dygti nur mundo co gohtjo yu i bbuy.
Guejtsje guegue bimbenidincja car ngu, tzudi, gue
cu cjahni cu di guatiju guegue. 5 Ca ndor Moisés
mi jiigjmi hnar mefi mi ntjumuy ca bi mandadobi
qui cjahni ca Ocja ncja ngu nguad tsjifi. Guejtjo
bi xih qui cjahni ca Ocja cu dda palabra cu jin di
ncumpli hasta bbu di hiiecua jar joy car Tzi Jesus.
6 Nu car Jesucristo ji mur mefitjo. Guegue mur Ttu
car mingu, cja guegue di cjajpi ér mejti gohtjo cu mi
bbuh pér ngu car Tzi Ta. Bi dygte rd z6 gohtjo car
bbefi ca bi un car Ta. Yu pa ya, nugoju gohtjo como
ngu dar emeju car Jesucristo, di jiiejmu qui familia
ca Ocja cu i bbuh pu jar ngu. Pe bbu di neju gu ma
gri hmupju ca Ocja pu jar jitzi, i nesta jin gu tzuju
ca te da ncjaguijy, cja jin gu jejmu ca dar emeju car
Cristo. Segue gu teniju, cja gu mpojmu, porque di
padiju, cierto gu nuju car nzajqui ca jin da tjegue.

Eldescanso para el pueblo de Dios

7Eso0, gu @deju ca i man car Tzi Espiritu Santo pu

jar Escritura, como guejtjo i nzojquiju hneje:

Nuqueju, bbu gui gdeju ra pa ya, ya xqui nzohquiju
ca Ocja,

Gui jfiuhmpiju ndumuy, cja gui dyejtiju,

8]in gui cjaju memuy.

Jin gui ma gui cjaju ncja ngu qui ndor titaju ca bu
tu pu jabw jin to mi hiiani.

Nucé bi ttghtibi prueba, cja bi nigui, ji mi ne di
dygijtiju ca Ocja.

9 Cuarenta afio mi dyo cu cjahni israelita pu jabu
jin to mi hiiani,

Cu cjeya-cy, ca Ocja segue mi gti milagro pa di
motzi,

Nu guegueju, jin ga gradecebiju car tzi ttijqui,

Cjaatjo mir ntextiju ca Ocja.

10Eso, ca Ocja bi tsjeyabi cu ndom titaju,

Bima: “Yum cjahni, cjaatjo i hmediju.

Jin te i ntjumuy qui mfeniju, cja rd ndo me qui
muyju.

Jin guine da nxddiju da hmupjuncjangu dar nego.”
11Eso, bi zgti 4r muy ca Ocja, cja bi jich qui cjahni.
Bi mantsje ra ngue car tjuju, bi xijmu:
“Cierto, ya jin da fiati-cu pu jar jOy ra tzi z0 pu jabu

gua hmupje cja di tzoyaju.”

Ncjanu ga man car tzi salmo.

12Nuya, um hfiohuiquiju, dyo gui cjaju memuy, cja
dyo gui yomfeniju. Bbu jin gui cjajpiju ncaso ca i
xihquiju ca Ocja yu pa ya, ba eh car tiempo, nim
pa xqui jiiaju ur huenda, ¢cja i nzohquiju ca Ocja?
Nubbu, ya xcru ndo wembiju ca Ocja, masque
guegue i ddajqui cam nzajquiju. 13 Gui nzojtsjeju
cada mpa, menta gui @deju ga nzohquiju ca Ocja.

Jin to da mbeni mbo ér muy, da hfijna, masjin teda
cja bbu da jich ca ri hfieme car Jesucristo. 14 Ncja
ngu xta ndotsjeju jar dye car Jesucristo bbundu fudi
ndu emejuy, i nesta gu segue gu emeju ncjadipsy, pa
gar tzgniju pu jabu bi bbu guegue, pu jabu bicja car
tzi pojo.

15T mam pu jar Escritura, i xijquiju ncjahua:
Nuqueju, bbu gui gdeju rd pa ya, ya xqui nzohquiju

ca Ocja,

Gui jiivhmpiju ndumuy, cja gui dygijtiju,
Jin gui cjaju memuy ncja ngu qui ndor titaju.
Nucy, jin ga ne ga dywgitiju.
16 ;Cja gui mbeniju to cu cjahni cu dé mi ttzofo, pe
jin ga ne ga dy@adeju, eso, bi cjajpiju ca Ocja biungui
ér cue? Mi gue cu ndo um titaju, tzudi, gohtjo cu
israelita cu bi gujqui car Moisés pu jar joy Egipto.
17 ¢ Cja gui mbeniju hneje to cu cjahni cu bi tsjeyabi
ca Ocja cuarenta afio? Migue cu ndom titaju hneje,
como cjaatjo mir dygtiju ca rd nttzo. Eso, ca Ocja
bi jicgui bu tuju pu jabu jin to mi hfiani. 18 ;Cja
gul mbeniju hneje to cu cjahni cu bi tsjifi, cierto
ya jin di fiuti pu jar jOy ca xqui prometebi ca Ocja?
Mismo cu cjahni cu xtu xihquiju, gue cujin gane ga
dyejtibiju car jiia ca Ocja. 19 Ncjapu ga nzuh ca xqui
man ca OC]a Jin ga futiju car joy-ca, porque jin ga
hfiemeju ¢cja di ndju ca xqui man ca Ocja?

4
1 Guejquitjogdje hneje, xi xijquiju ca Ocja, bbu
gu emeju car Jesucristo, gu cutiju pu jaba bi bbu
guegue, cja gu tzOyaju pu. Pe 1 nesta gu zediju, cja
gu mfodiju pa jin gu cojmu jar hfiu. 2 Di jliejmu
cu cjahni israelita ca xcui bgm pu jar joy Egipto

cja mir ma pujar joy Canaan, como guejquitjogoju,

Xi tsjijquiju hneje ja gar tzgniju pu jabu bi bbuh

ca Ocja. Nu cu cjahni-cy, jin te ga sirvebiju car

palabra ca bi xih ca Ocja, porque jin ga hfiemeju.

3 Pe nugodju, como ngu xtd emeju, dd pojcoju jar

hfiu pa gar cutiju pu jabu xi xijquiju ca Ocja, pa

guir tzoyaju pa. Gu nugoju car nttzdya ca jin ga nu

ca ndom titaju. Xi ncja ncja ngu ga mam pu jar

Escritura:

Bi zeti 4r muy ca Ocja, cja bi jieh qui cjahni, bi
mantsje ra ngue car tjujuy, bi xijmu:

“Cierto, ya jin da futi-cu pu jar joy ra tzi zo pu jabu
gua hmupje cja di tzoyaju.”

Ya xi mi bbuh car nttzdya pu jabu di fiuti qui cjahni

ca Ocja cja di hmupju guegue. Cja ya xi mi tzoya

ca Ocja, como ya ma yabbu, bbu mi guadi mi dyati

nur mundo, bi mudi bi tzdya. 4 Cja i bbu pe hnar tzi

testo pujar Escritura caixijquiju ter beh ca bi meh

ca Ocja bbu mi zuh cu yojto mpa. I ina:

Ca ra yojto mpa, ca Ocja ya xqui cjuajti gohtjo cu
xqui dygte.

Ya xi mi zgte gOhtjo, eso, bi tzoya guegue.

> Nu cu cjahni ca bi mvitabi ca Ocja ya ma yabbu,

ndejma jin ga futiju pu jar nttzoya ca xqui ma

guegue. Bi zuh ca hnar palabra ca xqui man ca

Ocja:

Cierto, ya jin da fuati-ca pu jar jOy ra tzi zo.

Pu jabu gua hmupje cja di tzOyaju.

6 Cu cjahni cu bbeto bi ttzofo pa di ma jar nttzdya ca

xquiman ca Ocja, jin ga fiati-c4, por rd nguehca jin

gé hfiemebiju car palabra. Eso, ca Ocja pé i tghmitjo

pé ddaa pa da fiatiju pu jaba XIi tjojqui. 7 Guegue

1 yojpi 1 nzojcoju rd pa ya, por ra ngue ca hnar



HEBREOS 4:8 xii HEBREOS 4:12

palabra ca bi man ca ndor David, ya ma yabbu.
Nugo, ya xtu mbembiquiju te i man car tzi testo-ca,
iina:
Nuqueju, bbu gul gdeju ra pa ya, ga nzohquiju ca
Ocja,
Gui jiiuhpiju ndumuy cja gui dyagitiju,
Jin gui cjaju memuy.
Bbu mi man yu palabra-yu ca ndor David, ya xqui
tjogui ra ngu cjeya desde bbu mi du cu cjahni cu
xcui bgm pu jar joy Egipto pa dri zeti pa jabu xqui
man ca Ocja. Cu CJahm cy, bu tuju pu ]aba jin to
mi hfiani. 8 Nu qui bajtzi cu cjahni cu xcui du, car
Josué bi cuhti-cu pu jar joy ca xqui man ca Ocja,
gue car joy Canaan. Nuca ji mur nttzdya ca xqui
man ca Ocja. Porque bbu dur nttzdya-ca, ya jim pé
di yojpi di nZOjC6JH ca Ocja ra pa ya, pa gu zediju
gu cutiju pu jar nttzoya guegue. 9 Pe ncja ya, ya
xti padiju pé i cojti hnar lugar pu jabu da tzoya yi
cjahni ca Ocja. 10 Cu to da fiuti pu jabu bi bbuh ca
Ocja, da tzOya digue car bbefiju ca mi pegjmu huajar
jOy, como guejti ca Ocja bi tzOya bba mi guadi mi
dyeti nur mundo. 11 Nugdju, ri ntzohui gu zediju pa
gu cutiju pujar nttzdya-ca. Jin gu ncjajuncja ngu cu
cjahni israelita cu jin ga hfiemeju. Mi yomfeni ¢cja
dincja ca mi man ca Ocja?

12 Nér palabra ca Ocja i nzojquitjoja ra pa ya.
Como ri hfieh ca Ocja, ncjahmua i bbu ér nzajqui
cja i bbu dr ttzedi. Ijhiejmi hnar cjuay, gohtjo yojo
qui nttzani rd njo. Hnar cjuay ra njo i sirve pa
da xantibi car xifani hnar zuwe xi bbohti, pa da
nigui ja gohtjo i ncja pa mbo car muy. I ncjadipu
nar palabra ca Ocja hneje. Ncjahmu i ccajtiguiju

mbo um tzi muyju, ja ncja dar mbeniju, cja co
ter beh ca di neju. Pu jar palabra ca Ocja, 1 ma
ja 1 ncja gohtjo cam mfeniju cu jin gui pah cum
minga-cjahniju. Guejtjoijuzgaguiju, 1 Xijquijy, (cja
ra z0 ca di mbeniju, cja hud jin gui tz6? 13 Ca Ocja
xi dygjquiju, gohtjoguigbju, cja i ccajtiguiju gohtjo
ja di ncjagoju, cja co te di gtiju. Jin gui tzo te gu
ajquibiju guegue. Ba eh car pa bbu xta jilanquiju
ur huenda. Nubbu, da nesta cada hnaaguigoju gu
Xijmu ca Ocja gohtjo ca Xcur gtigodju.

Jestus es el gran sumo sacerdote

14 Como ya xtu xihquiju pu fia, i bbuh ca to i bbo
madé, i cuati ca Ocja cja i fiahui por ra nguejcoju,
gue car tzi Jesus, car Ttu ca Ocja. Guegue ya xi
nzgm pu jitzi, ya xi fiati pu jabu bi bbuh ca Ocja.
Gu mbeniju, guegue ra nzedi, cja segue gu emeju
car Jesus, gohtjo mbo um tzi muyju. 15 Car tzi Jesus
1bbo madé pa da moxquiju, cja ijuiguigdju, porque
1 padi jin gui nzejcoju. Como guejtsje guegue bu
eje, hne bi sufri gohtjo tema prueba, ncja ngu cu
di tjoguiju, pe guegue jin te ga dygti ca mar nttzo.
16 Nuya, bi bbubi ca Ocja car tzi Jesus, bi fiahui por
ra nguejcoju, eso ya xi jogui pa gu cuatiju car Tzi
Ta jitzi. Jin gu yomfenijy, cja jin gu tzuju. Gu 0jpiju
da nugoju co car tzi ttijqui, como di padiju, guegue
da moxquiju car hora ca di tjojmu prueba, o bbu te
di nestaju.

)
1 Gui padiju ja i ncja car damdcja digue car
religion cu judio, ca ndi teniju mahmeto. wur
cjahnitjo-c4, jin gur Cjaa. I ttitzi pa da goji por ra

ngue yu pe dda cjahnitjo, da guati ca Ocja, como
nucy, jin gui tjegui da guatiju ca Oqa Car mocja
1 Ojpi ca Ocja da nu yu cjahni co car ttijqui, cja
1 fahtibi pu jar altar ca zuwe cja co cu pe dda
ofrenda cu ba ja cu cjahni, pa da ccuhtzibi ca ra
nttzo ca xi dygtiju. 2Como ur cjahnitjo car damogja,
jin gui tzejti rd ngu. Guejti guegue i tzohui prueba,
cjabbuaihnapi, induyjpite. Eso, i pehtzibi paciencia
cu cjahni cu xi dygti tema cosa ra nttzo, cja co ni
cu jin gui padiju ja i ncja ca Ocja. 3 Eso, i nesta car
damocja da mohti hnar zuwe, da fahtibi ca Ocja
por guejtsje guegue, cja diguebbu ya, pé da fiahtibi
pe hnaa por ra ngue cu pe dda cjahni cu xi dygtiju
ca ra nttzo.

4Nu ca Ocja jin gui jegui pa to da hna cjatsje ur
mocja. Jofa guegue i pehtzi car derecho da hfiixi
hnar cjahni ga mdcja. Nu ca Ocja bihiijix car Aaron,
bi cjajpi mur primero ur mocja. > I ncjadipu car
Jesucristo hneje. Guegue-ca jin ga cjatsje ur mocja.
Nu ca Ocja bi xifi 4r Ttu, como ngu ga mam pu jar
tzi salmo:
Nuquigue, um Ttuqui,
Nuya xtu ddahqui quer nzajqui, pa da fadi to quer

a.
6 Guejtjo i bbu pe hnar tzi parte pu jabu i ma ja bi
ncja ga ttix car Jesus pa bi cja ur damdcja, como
guejtsje car Tzi Ta jitzi bi hiiitzi. I ina:
Guehquigus, gui cja ur damdocja.

Jin da tjeh quer cargo pa gohtjo ur tiempo.

Gui ncja ngu car mocja ca mi tsjifi Melquisedec.
7Nu car tzi Jesus, bbu mi bbujcua jar joy cja ya xti
bbohti, bi ndo nzoh ca Ocja, mi mahti nzajqui, cja
mizoni. Mi §jpi car Tzi Ta di gehtzibi car prueba ca

di tzOhui, pa jin di du. Cja como guegue mi mben
ca Ocja gohtjo ur tiempo, cja mi ghtibi car voluntad,
car Tzi Ta jitzi bi dywgitibi car jiia, bi motzi, pé bi
cjajpibijiiadrjiia. 8 Car Tzi ]esus macja mur Ttu ca
Oqa bbu mi bbujcua jar joy, mi nesta di zejti cara
&. Por rd ngue ca mi sufri, bi nxddi bi dywgiti car Tzi
Ta, hasta mero bi hmuy ncja ngu ngud mben-ca.
9Cja bbu ya jin te mi bbetibi pa pé di nxddi, nubbu,
bi cja ncja hnar maestro. Eso, nuya xi jogui pa da
ujtiguiju ja gar tOtiju car nzajqui ca jin da tjegue,
gohtjo yu to i eme guegue cja i gjtibi car jiia. 10 Car
Tzi Ta jitzi bi hiiitzi gad damdocja car Jesus. Bi un car
cargo ncja ngu ca hnar damdcja ca mi ju car tjuju
mur Melquisedec.

Peligro de renunciar a la fe

111 bbuy ra ngu ca di ne gu xihquiju digue car
Melquisedec. Pe ra ntji pa gu xihquiju, porque
nuqueju, ncjahmu jin gui ne gui ntiendeju. 12 Ya
xné ndo ngu tiempo xcu dygdeju nur evangelio.
Ya xcur cjagueju maestro, pe ngu Xcu cojms Xutja.
Pé gul nediju pé da yojpi da tsjihquiju cu palabra
cu jin te i ntj_i, ncja ngu ga tsjih cu cjahni cu cja i
fudi i @deju nér palabra ca Ocja. Pé xcl ncjaju ncja
ngu hnar tzi bajtzi ca ya xi mi dyo, cja nuya pé xi
mfe wene. Ya xi mi tzijme ra zo, cja co jiuni, pe
nuya, ya pe xXqui ne da tzuatjo. 13 Yu cjahni yu ya
xi ttujti ner palabra ca Ocja, cja pé i neju da ttyjti
nxggue palabra jin tza i ntji, ji bbe i padiju ja ncja
gu hmupja pa da tzeh ca Ocja, cja co ter beh ca i
nesta gu jejmuya. Ijiicjmu hnar tzi bajtzi caitzuatjo
cja ji bbe i cja ér muy. 14 Nu yu parte ra ntji digue
ndr palabra ca Ocja i jiigjmi hnar jfiuni pa ya ndo

cjahnitsje. Tzadi, ca cjahni cu ya Xi zedi Xi hfiemeju,
i provechaju ca parte-cu. Nucé, ya Xqui meyaju ja
incja cara zo cja co ca jin gui tz0. Ya Xi nx0diju da
hmupju ncja ngu ga ne ca Ocja.

6

1 Nuya, ca ya xta gdeju ja i ncja ca palabra cu bi
tsjijquiju bbu cja ndi fudiju ndi @deju nur evangelio,
ya jin gui jgfia-ca gu mbeniju. Nuya, ri ntzohui gu
ddaxju pa pé gu nxddiju cu pe ddaa, pa gu cjajuncja
ngu yu ndo cjahnitsje, yu ya xqui padi da mbeni ra
z0. Ya jim pé gu nx0diju cu palabra cu i tsjijmu yu
cjahni yu cja i fudi da den car Jesucristo, cuando
ya xti padiju-cu. Yu to cja i fujtjo, 1 nesta da poti
qui mfem]a cja da jiejmu cu costumbre ra nttzo
ca mi teniju mahmeto, pa jin da zgtiju pu jabu jin
gui tz0. Guejtjo i nesta da hfiemeju ca Ocja, gohtjo
mbo 4r muyju. 2 Gue cu cjahni cu cja i fudi da den
nar palabra ca Ocja 1 nesta da ttujti te i ne da man
car tsjixtje. Cja i nesta pa cu to i mandado pu jar
templo da gohtzibi qui dyeju cja da orabi. Cja i
nesta da badiju hneje, bbu xta nantzi cu cjahni ca xi
ndu, nubb#, ca Ocja da jiianquiju ur huenda, cja da
ddajquiju cada hnaaguigoju ca ri ntzohui. Ca ddaa
da ncuajti pu jitzi, ca ddaa da cjuh pu jabu jin gui
tz0, da gojti pu gohtjo ur tiempo. 3 Nuqueju, ya xqui
padiju gohtjo yu palabra yu xtu mbembiquiju. Cja
nuya, gui zediju pa gui padiju ca pe dda cosa cu i
bbejtjo, bbu da moxquigo ca Ocja pa gu xihquijuy, cja
hneje bbu da moxquigueju pa gui dy@deja.

41 bbuh cu dda cjahni ca ya X1 meya nur evan-
gelio, ncjahmu ya xi ccahtiju car jiahtzi. Ya xi
mbadiju ja 1 ncja ca Ocja, cja ya Xi nguati car

Tzi Espiritu Santo, xi uni-ca car bendicion. > Ya
xi dygde rd zo car palabra ca Ocja, cja nuca i
ddajquiju hnar ddadyo nzajqui ca ri hfie jitzi. Ya
xqui padiju, da tjogui gohtjo yu cosa yu i cja hua
jar mundo. Nu cu cosa cu xta ccahtiju bbu xta
ttgte ddadyo nur mundo, jin da tjoh-cu. ¢ Guegueju,
como ya xi dygh car evangelio cja pé xi dyey, Xca
ngojmu Xutja, ya jin da jogui pé da poti qui mfeniju
pa pé da deniju ca Ocja. Ya xi dygtiju ncja ngu cu
cjahni cu bi d@tiju carTziTtu ca Ocja pujar ponti, bi
bbetibitjoju ér tz0 pu jabu mi janti gohtjo cu cjahni.
7Yu cjahni yu xi dy@deju nér palabra ca Ocja, cja
pé xi dyejmu, 1 jfiejmi nur joy nuitzinur dye, gohtjo
car deje ca i way, i tzi. Car joy ca i pgxi semilla ra
ngu pa da xoh ca to i pejpi, nuca, ca Ocja da ungui
bendicion. Da ncjadips cu cjahni ca Xi hfiemeju car
Jesucristo gohtjo mbo ér muyju. 8 Pe nu car joy ca
da uni nxggue hmini cja co paxi, jin te i muhui.
Da zan car mejuaji cja da mandado pa da dduti. I
bbuh cu dda cjahni cu da ttghtibi ncjapus hneje.

La esperanza que nos mantiene firmes

9 Nuqueju, cjuada, masque di nzohquiju ncjanu,
di mbengo gui jiicjmu car joy ca xi un car semilla
rangu. Diingo ca Ocja da ddahquiju car bendicion,
co ni car nzajqui ca jin da tjegue. 10 Ca Ocja i uni
cada hnda ca ri ntzohui. Guegue bi janti ter beh
ca gul pgjmu, cja jin da dabeni ja ncja xcu mah
quir minga-hermanoju. Como xcu foxju co quer tzi
ttijqui cu pe dda hermano cui emeju car Jesucristo.
Cja hasta ra pa ya, segue gui f6xju-cu. 1 Nugdje
di neje, cada hnaaquigueju gui dyembi ir muyjs,
gui segue gui hfiemeju car Cristo ncja ngu nguir

hiiemeju jar mudi. Jin gui jiejmu gohtjo ur vida, pa
ncjapu da jogui da ttahquiju ca ra z6 ca gui tohmiju,
gue car nzajqui ca jin da tjegue. 12Xajma jin gui
ma gui cjaju dajni. Jin da dyuxi ir muyju. Nesta gui
tembiju car ejemplo cu cjahni cu mi bbuh cu cjeya
cu Xi tjogui cja bi hfiemeju ca Ocja. Segue mi teniju,
cja ga ngax ya, bi ttun car herencia ra z6 ca xqui
man ca Ocja, guehca xqui dghmiju-ca.

13 Nuqueju, gui nxddiju gui ncjaju ncja ngu car
Abraham. Guegue bi ndo hiieme ca Ocja, gohtjo
mbo ér muy. Ca Ocja xqui prometebi car Abraham
di uni hnar bajtzi, cja di cjajpi di nxanti rd ngu.
Bbu mi xih car Abraham car promesa-ca, ca Ocja
bi mantsje por car tzi tjuju guegue, como ddatsje
guegue imandado, cja yjtjo pé hnaa mas dra nzedi
pa di hiiiji g4 testigo. 14 Bi xih car Abraham, cierto
di cjajpidindo ngujqui qui bajtzi huajar joy, cja pé
di uni hnar bendicion dra tzi z9. 15 Car Abraham
ya, bi dghmi rd ngu cjeya, pe jin ga yomfeni. Bi
dghmi hasta bba mi hmuh car ttu ca xqui prome-
tebi ca Ocja. 16 Yu cjahni, bbu i ne da ttemebi car
palabra,iijmu ca Ocja ga testigo, como guegue mas
rd ndo nzedi cja i mandado. Cja bbu xi hiiih ca
Ocja hnar cjahni, ya jin gui nesta dé gu hiiOniju,
{cja da cumpli ca xi ma? 17 Nu ca Ocja, bba mi un
car promesa car Abraham cja co qui ntenihui cu
di hmuy, bi mantsje car tjuju pa di fadi, ntjumuy
guegue di cumpli gohtjoncjangu gama, cjajinte di
poti. 18 Ncjapu dar padiju hneje, i ndo ntjumuy car
promesa ca xi ddajquiju ca Ocja. Bi dé car palabra
cja pé bi hiijjtsje guegue ga testigo, pa gua padijy,
jin da poti car palabra cja jin da jiojquijue. Nugojs,
ya xtu cuatiju jar dye car Jesucristo cja di tghmiju

da ddajquiju car nzajqui ca jin da tjegue. Jin
di yomfeniju, di padiju ntjumuy da ddajquiju-ca,
como guegue ca Ocja xi ddajquiju car promesa,
cja pé xi hiijjtsje guegue ga testigo. 19 Car tjaja ca
di tghmiju bi bbuh pu jitzi, pu jabu 1 pezquiju ca
Ocja. Di padiju guegue da ddajquiju car tjaja-ca.
Bbu di mbeniju te tza ra nzej nér promesa ca Ocja,
1 zZetiguiju yum tzi muyju, pa jin gu wembiju jar
hfiu. Nur promesa nu Xi ttajquije i foxquiju ncja ngu
hnar ancla ga moxi hnar barco. Hnar ancla, i ttenti
mero pando mbo car mar, cjaizeti car barcopajin
da dux car deje. 20 Guejti car tzi Jesus i foxquiju. Xi
hmeto, xi ujtiguiju car hfiu pa gu moh pu jitzi, cja
guegue ya xi nzgm pu. Nups, bi nccahtihui car Tzi
Ta jitzi, bi fiahui por ra nguejcoju. Nim pa jabu dri
tjeh car cargo, como guegue i jiicjmi ncja ca hnar
damocja ca miju car tjuju mur Melquisedec.

Jesus, sacerdote de la misma clase que
Melquisedec

7

1 Car Melquisedec mur rey pu jar ciudad Salem,
cja mur mocja hneje, misirvebi ca Ocja ca ntjumuy
i bbuy. Cja bbu mbu coh car Abraham pu jabu
xcui dapi cu gojo rey cu Xcui ntujnihui, bi ntjehui
car Melquisedec. Nuca, bi bgni bi ma bu tjah car
Abraham, cja bi un car bendicidén. 2 Diguebbu ya,
car Abraham bi do hna parte digue gohtjo ca xcuil
jiiambi cu rey, bi un car Melquisedec. Bi juejque
ga ddetta parte gohtjo ca xcui jiambi cu rey, cja bi
dojti hna parte guegue-ca. Nur tjuju Melquisedec
ine da ma, guegue ur rey ca i gti jujticia ra zo, cja

guejtjo i ne da ma, ur rey ca i f6j yi cjahni pa da
hmupjura z6. Car Melquisedec mi mandado pujar
jiiini Salem, cja nér tjyju car ciudad i ne da ma, cu
mingu pu, i ndo bbupju rd zo. 3 Nur Melquisedec bi
hna niguitjo cja bi ntjehui car Abraham. Mi pehtzi
car cargo ga mocja. Jin gui mam pu jar Escritura
toca mur ta, toca mur me car Melquisedec, co
tocu mi tita guegue. Guejtjo jin gui ma, ncjahmu
bi hmuy o ncjahmu bi du. Ngu dar ccahtiju jar
Escritura, nur Melquisedec, ncjahmua mur mocja
pa gohtjo ur tiempo, nim pa jabw di tjeh car cargo,
como jin gui ma ncjahmu xtar ndu. Ncjapu ga
jiiejmi car Tzi Tta ca Ocja, como guejtica xi cja ur
mocja, 1 pehtzi car cargo pa gohtjo ur tiempo, nim
pa jabu dri tjegue.

4Nuya, gui mbeniju tzu te tza mdr jitzi car cargo
car Melquisedec. Como ca ndom titaju, car Abra-
ham, bi dojti ca hnar parte digue gohtjo ca xcui
dapi cu gojo rey cu xcui ntujnihui. I tsjifi ur diezmo
ca tengu ca bi do car Abraham. 5 Car ley ca bi
man car Moisés mi bbejpi gohtjo cu cjahni israelita
di dojtiju ca mocja hnar diezmo digue gohtjo ca mi
pehtziju. Nu ca mdcja, gohtjo gui hiiejmu car cji
car Levi. Tzudi, mi gue qui ntenihui car Levi mi
ttun cua diezmo. Cja car Levi mur mboxibbejto car
Abraham. 6 Pe nu car Melquisedec, jin te mur
ncjahui car Levi. Ji mur pariente digue cu pe dda
mocja, pe guegue ndejma bi jiia ca tengu ca bi
Nahtibi car Abraham. Bi ttuni hnar diezmo digue
ca mi ja-ca, cja guejtjo bi bendecibi car Abraham.
Nu car Abraham mi ndo ttihtzibi. Guejtjse ca Ocja
xqui xifi guegue di cjajpi 1 cjahni qui bbejto car

Abraham, gohtjo qui ntenihui ca di hmuy, cja diuni
rd ngu bendicion. 7 Hnar cjahni, bbu da bendecibi
car hfiohui, ya xqui fadi, guegue mas i ja car cargo
ni ndra ngue ca hnaa ca i ttun car bendicion. Cja
guegue car Melquisedec bi un car Abraham car
bendicion, eso, di padiju mas mar ngu car cargo
car Melquisedec. 8 Nugoju, yu pa ya, di dojtitsjeju
yum diezmoju yu cjahni yu i pehtzi car cargoju pu
jar ngu ca Ocja. Como cjahnitjo-ys, jin gui bbupju
gohtjo ur tiempo. I tuju. Pe nu car Melquisedec,
jin te 1 xijquiju jar Escritura, ¢cja bi du? Ncjahmu
di bbujti-ca. o Yu pa ya, yi mocja digue cér religion
cu israelita i recibitjo yi diezmo yu pé dda cjahni,
qui minga-israelitaju. Guegueju cu mocja, gohtjo
gua hiiejmu jar cji car Levi, cja nu car Levi, mur
mboxibbejto car Abraham. Nu car Abraham, bbu
mbu ntjehui car Melquisedec, exque bi dojti car
diezmo pa guejtsje guegue. Guejtjo bi goji por ra
ngue gohtjo qui bajtzi cu di hmuy, co qui bbejto cja
hneh qui mboxibbejto. Como gohtjo-ca bi hmuy
cja bi mehtzi nzajqui por digue car Abraham. Eso,
bbu mi do car diezmo car Abraham, ncjahmu bi
do car diezmo car Levi hneje, macja ji bbe mi
bbuh-ca. 10 Eso, car Abraham, bbu mbu ntjehui
car Melquisedec cja bi guti car diezmo, bi goji por
rd ngue gohtjo qui familia ca dri gatzi di hmuy.
Nuci, ncjahmu ya xi mar bbuh pu hneje, yojmi car
Abraham, como guegue-ca di un car nzajquijs.

11 Carley ca bi man car Moisés, bi hfiix car Aaron
co ni qui bbejto hneh cu pé ddda cu di ntenihui
pa di cjaju mocja. Cu pe dda cjahni j ji mi pehtziju
derecho di cjaju mocja. Nu qui tta car Aaron, pé

bi mandadobi cu pe dda cjahni israelita, bi xijmu
te gohtjo mi man car ley. Nu cu mdcja digue car
religion cu israelita co car bbefi ca mi atiju, ji mi
cjuhtzibi cu cjahni ca ra nttzo ca xqui dygtiju. Bbu
di guhtzibiju-cd, nubbw, ya jin di nesta pa pé di
nigui pe hnar mocja. Nu car Tzi Ta jitzi ndejma
bi hiijxi pé hnar mocja pa di moxquiju. Guegue-ca
ji mi jfiejmi ncja car Aardn, pe mas mi jiiejmi ncja

car Melquisedec. 12I mam pu jar ley ca bi zoguiju
car Moisés, to cu cjahni cu di tjegui di cjaju mocja.
Gue qui familia car Levi ca dri hmuy digue cdr cji.
Eso, bbu mi ttix ca hnar mdcja ca jin te mur ncjahui
car Levi, mi nesta di mpoti car ley hneje. 13 Pe i
mam pu jar Escritura, di hfieh ca hnaa ca di cja
ur mocja ncja ngu car Melquisedec, gue cam Tzi
Jmuju Jesucristo. Nu guegue jin te mur ncjahui car
Levi. Car Jesus mi pertene hnahfio ur familia, cja
cua cjahni ca mi pertene car familia-ca, jin to mi
bbuh ca di mehtzi car cargo ga mocja. 14 Ya xqui
fadi to car familia mi pertene cam Tzi Jmuju Jesus,
gue car familia car Juda. Nu car Juda co qui ttu cu
di hmuy, jin ga ttungui ur tsjejqui pa di cjaju mocja.
Por eso, car cargo ca mi ja car Jesus pa bi cja ur
mocja, jin gud hiieje digue car ley ca bi man car
Moisés.

15 Nuya, di ccahtiju claro, car Tzi Ta Jesus xi
cja hnar ddadyo mdcja, como jin gua hfieje digue
car cji car Levi. Guegue mur mdcja ncja ngu car
Melquisedec. 16 Nu car Jesus, car cargo ga mocja
ca i pehtzi, jin gua hiieje digue car ley. Porque
car ley ca bi man car Moisés bi uni ur tsjejqui
jofia ca dri hmuy digue car cji car Levi pa di cjaju
mocja. Nucua, mi mbddiju, porque mi tuju. Pe

nu car Jesus, hnahfio car cargo bi ttuni ga mdocja,
como guegue 1 pehtzi car nzajqui ca jin da tjegue.
Guegue ur mocja ca jin da mbddi. Ncjaps ga jiiejmi
car Melquisedec, hneje. 17 Guejtsje car Tzi Ta jitzi
bi hiiix car Jesus pa bi cja ur mdcja, como i mam pu
jar tzi salmo:
Nuquigue, gur mocja pa gohtjo ur tiempo, jin da tjeh
quer cargo.
Gur mlcja ncja ngu ca hnaa ca mi tsjifi
Melquisedec.
18 Nuya, di padiju, ca Ocja ya jin gui bbejpiguiju
gu teniju ce mandamiento cu i cuati pu jar ley. Cu
mandamiento-cu, jin te mi bbu 4r ttzedi pa di mox
yu cjahni, cja guegue-cujin gajioti di dygtiju. 19Eso,
ca Ocja ya xi ddajquije hnar ddadyo hiiy, mas ra
ndo z6. Nuya di padiju ja ncja da ccuzquiju ca
ra nttzo pa da jogui gu cuatiju ca Ocja, como ya
xqui bbuh ca hnar mdcja ca i fighui ca Ocja por ra
nguejcoju. Nucd, guejtsje car Tzi Ttu ca Ocja.

20 Car Tzi Ta jitzi bi hiijjtsje ga testigo bba mi
hiiitzi gd mocja car Tzi Ttu. Bi mantsje ra ngue car
tjuju pa gua padiju, ntjumuy car cargo car Jesus.
21 Cu mocja israelita, bbu mi ttixju, jin to ga hiiih
car tjuju ca Ocja. Nu ca hnar ddadyo mdcja ca xtu
xihquiju, car Tzi Ta jitzi bi gojtsje ga testigo bbu mi
un car cargo-ca. I mam pu jar Escritura ter beh ca
biman ca Ocja bbu mi hiiitzi gd mdcja car Jesus. Bi
ma ncjahua:

I man car Tzi Ta jitzi, ina: “Di mantsje por ra ngue
num tjujugo pa gui padiju, cierto da ncja ca
di ma, cja jin gu poti num palabra,

Nuquigue, di ixquigd ga mdcja pa gohtjo ur tiempo.
Jin da tjeh quer cargo.

Gur modcja ncja ngu ca hnaa ca mi tsjifi
Melquisedec.”

22 Cu mOcja cu i tendiju cdr religion cu israelita,
ciertoipehtzi car cargoju, cja nucw, i teniju ca bbeto
ur acuerdo. Nugodju, como ngu xta jejmu ca bbeto
um religionju, nuya di pehtziju hnahfio ur mocja,
gue ca hnaa ca xi ddajcOju car ddadyo acuerdo.
Mas ra ndo zo car mocja ca di teniju ya, cja co car
ddadyo acuerdo, nindrangue cu ddaa ce ndi teniju
mahmeto.

23Mar ndo ngu cu mocjaisraelita, como segue mi
tuju, cja segue mi ttix qui mboniju. 24 Nu car Tzi
Jesus, ya jin gui tu, cja jin to pé i ddjti car cargo,
siempre i pehtzi-ca. 25 Como i bbu guegue gohtjo ur
tiempo, i jadi car ttzedi pa da un car nzajqui ca jin
da tjegue gohtjo cu to da guati, hasta bbu xtri guaj
nur mundo. Guegue Xi ngoji por ra nguejcoju, cja
bi bbubi car Tzi Ta jitzi gohtjo ur tiempo, i mbembi
car Tzi Ta da juiguiguiju cja da moxquigljs.

26 Car Tzi Jesus, mero ur damdcja ca di nestaju.
Ra nttzujpi guegue. Gohtjo ra z0 car hmuy, cja jin
te i tu ca rad nttzo. Masque bi hmujcua jar joy, bi
hiiohui yu cjahni yu i ¢ti ca rd nttzo, pe guegue
nunca ga dygti ca ra nttzo. Digue gohtjo cu cjahni
ca XI hmuy, jofia guegue jin te i tu. Eso, jin te i
ccahtzi pa da guati ca Ocja. Cja ya xi nzgni mero
pwjabu bibbuh car Tzi Ta jitzi, bi nccahtihui gohtjo
ur tiempo. 27 Guegue car Tzi Jesus jin gui jiiejmi
ncja ca mocja israelita. Nucw, gohtjo ur pa mi nesta
di mohti zuwe cja di fiahtibi car Tzi Ta jitzi. Bbeto
mi fiahtibiju zuwe pa di ccehtzibiju ca rd nttzo ca
xqui dygti guejtsje guegueju. Cja diguebbu ya, pé

mi pohtiju pé dda zuwe, pé mi fahtibiju ca Ocja,
pa di ccehtzibiju ca mi gti cu cjahnitjo hneje. Nu
car Jesus, hna veztjo bi dotsje car vida, ncja hnar
tzi deti ga bbohti. Nuca, bi ntz6hui pa bi guti ca ra
nttzo ca xtur dygte gohtjo cu cjahni ca da hfieme,
hasta bbu xtri guaj nur mundo. 28 Car ley ca bi ttun
cu cjahni israelita mi ma, to cu cjahni cu di ttitzi
ga damocja. Pe nu cu mi ttitzi, mi cjahnitjo-cy, cja
mi gtitjoju ca rd nttzo ncja cua pé ddda. Nubbg, ca
Ocja pé bi hiix car Tzi Tta pa dur damocja. Cja
bbua mihiijxi guegue-ca, ca Ocja bi cjatsje ur testigo,
bi do car palabra, ni jabu dri tjeh car cargo car
damdcja-ca. Guegue-ca jin te i tu ca dra nttzo, cja
Xi cumpli gohtjo ca i ne car Tzi Ta jitzi. Eso, Xi cja
ur damocja pa gohtjo ur tiempo.

Jesus, abogado de un nuevo pacto

8

1 Nuya, ya xti mbembiquiju ja i ncja ca mocja cu
ri hiie jar cji car Levi. Pe mas i ndo sirve pa gui
mbeniju ja i ncja ca hnar damocja ca di teniju ya,
como mas ra ndo zo guegue. Bi bbuh pu jitzi, bi
juh pu jar jogui dye ca Ocja, pu jabu i ttihtzibi. 2 Bi
pejpl car Tzi Ta pu jar jitzi, como bi bbuh pu jitzi
hneje ca hnar templo pu jabu bi bbuh ca Ocja. Nu
car templo-ca, jin ga dygti yu cjahni, sino guejtsje
ca Ocja bi dygte. 3 GOhtjo yu m0cja yu i ttixcua jar
jOy 1 pOhti zuwe cja i fiahtibiju ca Ocja. Guejtjo i
Nahtibiju cu pé dda ofrenda ca1do yu cjahni. Guejti
car tziJesucristo minesta te difiahtibi ca Ocja bbu
mi guati ga mdcja. + Nu car tzi Jesus, bbu di bbujti
huajarjoy, nim pa di tjegui di sirve ga mdcja, como

jin gua hiieje digue car cji car Levi. Cja i bbujti
yu mocja digue car religion cu israelita. Guegue-cu
ri hiieje digue car cji car Levi, cja i fiahtibitjoju ca
Ocja cu zuwe ncja ngu ga mam pu jar ley ca bi
zoh car Moisés. 5 Nu qui cji ca zuwe cu i fiahtibitjo
ca Ocja cu mOcja cu 1 tendiju car ley-ca, co hneh
car templo pu jabu 1 cuatiju ca Ocja, gohtjo-cu 1
muestratjo ca hnar templo ca bi bbuh pu jitzi, pu
jaba mero 1 bbuh ca Ocja. Cu muestra-cu 1 sirve
pa gar padiju ja 1 ncja cu te bi ncja pw jitzi. Di
padiju-ca por ra ngue car palabra ca bi tsjih car
Moisés bbu mbi bbuh pu jar ttgg Sinai. Ca Ocja
bi yjti car Moisés hnar muestra ca mi jfiejmi car
templo ca bi bbuh pu jitzi, cja diguebbu ya, pé bi
xifi di dygti ca hnar carpa ca di sirve ga templo,
pa di jiiejtihui car muestra ca xqui ujti. Gohtjo ca
mi gti ca mOcja cu mi ten ca bbeto ur acuerdo, mi
sirve pa di nx6h cu cjahni ja ncja dri ndaneju ca
Ocja, hasta car pa bbu xti nigui car Jesucristo. 6 Pe
nuya, ya xti pehtziju hnar ddadyo mdcja, cja mas
ra z0 car cargo nindra ngue ca i pehtzi yu mocja yu
itendiju ca bbeto ur acuerdo. Guegue cam mocjaju,
bibbuh pujitzi cja binzoh ca Ocja por ra nguejcojs.
Guejtjo xi xoxi hnar ddadyo acuerdo ca mas ra
z0 ni ndra ngue ca hnaa ca bi zoguiju car Moisés.
Cja nur ddadyo acuerdo i yojmi ddadyo promesa
hneje. Nucé, mds ra zo ni ndra ngue ca promesa
ca mi yojmi car ley ca bi man car Moisés. 7 Bbu di
man ca Ocja, dra z6di ca bbeto ur acuerdo, tzadi,
car acuerdo ca bi xox car Moisés, ya jin di nesta pé
di ddajquiju pé hnar acuerdo, bbs.

8 Nu ca Ocja bi ccahti cu cjahni, ji mi jotiju di



HEBREOS 8:9 XXVil HEBREOS 8:12

cumpli ca bbeto ur acuerdo, eso bi mbeni guegue,

ya jimijoh car acuerdo-ca. Cja bi zeh car palabra

ca imam pujar Escritura:

Iina ca Ocja: “Ya xpa eh car pa, gu xoxibbe hnar
ddadyo acuerdo, nugo co gohtjo cu cjahni
israelita, ngu cu ri hmuh pu jar parte ca i
tsjifi Israel, ngu cu ri hmuh pu jar parte ca
itsjifi Juda.

9 Car acuerdo ca gu xoxibbe, jin da jiicjmi ca hnaa
ca du ghtibiju ca ndo 1 titaju, bbu ndu cjujqui
pu jar joy Egipto.

Cu cjahni-cy, jin ga dygtiju como ngu ngua man ca
bbeto ur acuerdo, eso du jejco-cé.

10Nu car ddadyo acuerdo ca gu xoxibbe cu cbahni
Israel bbu xta zgh car pa ca di mango, da
ncjahua car acuerdo-ca:

Da mbentsje cam cjahni te 1 man cuem man-
damiento, ncjahmu xtru tjutzi mbo I muyju.

Nugo, gu cjaa 4r Cjaa-guiju,

Cja nucwy, da cjaa um cjahni-ca.

11 Nubbsy, ya jin to da nesta da ujti qui
minga-cjahniju ja di ncjago,

Cu cjahni cu i tengui, jin da nesta da nzojmu qui
hiiohui co qui amigo pa da xijmu: Di ne gu
xihqui jaincja ca Ocja,

Porque bbu xta zgh car pa-ca, gohtjo yu cjahni
yu Xtu nzofo, da badi ja di ncjago, cja da
hiiemeguijs,

Desde cu tzi cjahnitjo cu jin tza i ntjumuy, hasta cu
cjahni cuija qui cargo cja i mandadoju,

12 Cja nugo, gu perdonabi cu cjahni ca ra nttzo ca
X1 dygtiju,

Ya jim pé gu yojpi gu mbeni.”

Ncjapu ga man ca Ocja pu jar Escritura. 13 Bbu
mi tjux yu palabra-yus, ya ma ndo yabbu, ya xqui
mben ca Ocja di dyeti hnar ddadyo acuerdo, como
ya xi mi padi, ca cjahni ji mi joti di deniju ca bbeto
ur acuerdo, eso, mi nesta di ttghtibiju ca pé hnaa.
Nuyupaya, ya xti padiju ya xqui guejtipa da mpun
car acuerdo ca bi xox car Moisés, como ya Xi nigui
car ddadyo.

Elsantuario terrenaly el santuario celestial

9

1 Nu ca bbeto ur acuerdo, mi bbeh qui jman-
dado ca mi ma ja ncja dri nzojmu ca Ocja cu
cjahni, cja co ter beh ca mi nesta di fiahtibiju. Cja
mi bbuh ca hnar templo ga carpa ca mi tsjifi ur
tabernaculo. Nuca, mi bbajcua jar joy. Bi dyati cu
cjahni pa di jogui di nzojmu ca Ocja pu. 2 Nuya,
gu mbembiquiju ja mi ncja car templo-ca. Mibbu
yojo qui cuarto. Car primero ur cuarto, guehca cja
X(quir cutitjo, mi tsjifi car Lugar Ra Nttzujpi. Nups,
mar bbuh hnar bbgxi-ldmpara ga oro, cja co hnar
mexa mar cux cu tjujme cumi jiiahtibi ca Ocja. 3Nu
ca pé hnar cuarto ca mar bbah pa mbo, mir cja
yojo-ca. Mar cjoti hnar cortina ga dajtu. Nu car
cuarto-ca, mi tsjifi car Lugar Mdas Ra Ndo Nttzujpi,
como mdas mar ndo nttzujpi ni ndra ngue ca hnaa.
4 Cja nu pu mbo car Lugar Mas Ra Ndo Nttzujpi,
mar bbuh hnar altar ga oro pu jabu mi dduti car
guitjoni, cja co hnar caja ca mar nttzujpi hneje.
Como mi eme cu cjahni israelita, mero guehpu
X@tze car caja-ca, mi bbuh ca Ocja. Xquincuajti car

cajanx@gue oro, cja mar jg pu mbo hnar tzixaro ga
oro ca mi ca mand, ncja ngu car mana ca mi tzi cua
cjahni israelita bbu mi dyoju pu jabu jin te mi bbu
ngu. Guejtjo mi bbehtzi pu car ttzuto car Aaron,
guegue-ca mur damocja. Car ttzuto-ca, masque ya
xqui dyoti, pé bi ddogui. Guejtjo mi bbehtzi pu
mbo car caja-ca cu medo pu jabu mi jux cu ddetta
mandamiento cu bi tsjih car Moisés bbu mitsjox ca
bbeto ur acuerdo. 5 Nupu X@tze car caja, mi bbuh
qui retrato cu yo angele, Xqui ttgte ga oro, cja ra
tzi z0 mir nigui. Nuce mi sirve pa di mbembi car
damocja bbu xti fiuti pw, guehpa mar bbuh ca Ocja.
Nu cu yojo dngele, qui jua mi ntjchui pu Xgtze car
caja, mi cohmi. Guehpu jar ncjohmi car caja, mi
tsjix car cji ca mi jiiahtibi ca Ocja. Ya co guehcu,
como jin gui jogui gu dé gu xihquiju gohtjo ja mi
ncja cu cosa-Cu.

6 Bbu ya xi mi bbuh car tabernaculo, co cu xtu
xihquiju ce mar bbuh pu mbo, ca mdcja bi fHutiju
pu, bi dyati car bbefiju. GOhtjo ur pa mi cutiju pu
mbo car Lugar Ra Nttzujpi. Mi xddi cja mi oraju,
ncjapu ngua hfiihtzibiju ca Ocja. 7 Pe ji mi cuti cu
mocja pe mbo ca hnar cuarto ca mi tsjifi ur Lugar
Mas Ra Ndo Nttzujpi. J@ntsje car damodcja mi cuti
Py, cja guegue mi cuti hna veztjo cadancjeya. Cada
bbu ngua fiuti pu, ma tumpi car cji ca zuwe cu Xqui
bbohti, cja mar fiahtibi ca Ocja pa di guti ca ra nttzo
ca xqui dygti guegue, cja co ca xqui dygti ca pé
dda cjahni hneje. 8 Bbu mi sirvetjo ca bbeto ur
acuerdo, ca mOcja mi cutiju pu mbo car tabernaculo
pa dri guatiju ca Ocja. Como rd ndo nttzujpi ca
Ocja, mar nttzyjpi hneje car tabernaculo, géhtjo co

car bbefi ca mi gti pu ca mdcja, cja mi sirve pa di
ccax cu cjahnitjo, pa jin di guatiju ca Ocja. Por ra
ngue ca mi ttgti pu jar tabernaculo, i xijquiju car
Tzi Espiritu Santo, ji bbe mi jogui pa guegue-cé di
guatiju ca Ocja. 2 Pu jar taberndaculo, mi gtitjo tsjodi
camOcja, minzojmu ca Ocja, pe jontsje guegueju mi
cutiju pu. Bbu ji bbe mba eh car Jesucristo, ji mi
tjeh cu cjahnitjo di guatiju ca Ocja, como ji bbe mi
ccehtzibi cara nttzo ca mituju. Pe nuya, cayaxcua
hiieh car Jesucristo, ya xi jogui gu cuatiju ca Ocja,
di cjahnitjoju, por ra nguehca ga mfombi car tzi cji
car Jesus. Ca zuwe cu 1 pOhtiju cja co cu ofrenda cu
i fiahtibiju ca Ocja cu mOcja cu i tendi car religion
cu israelita, jin gui cjuhtzibi ca rad nttzo caitu yu
cjahni. Eso, guegue-yu jin gui dabeni ca xi dyatiju.
Dé i yomfenijy, ¢cja xi mperdonabiju o jina? 10 Nu
culey cubi ttzoquibi cu cjahni israelita bbu mi ttun
ca bbeto ur acuerdo, jontsjetjo mi xih cu cjahni ter
beh ca di fiahtibiju ca Ocja, co ni ca alimento cu jin
di ziju, cja co ja ncja dri nxajmu cja dri nxutiju pa
jin di ccahti ca Ocja dra nttzo qui muyju. Como mi
mben cu israelita, gue yu dda cosa yu di tziju o di
Ntjetiju, 1 tzejpi yum tzi muyjy, cja jin gui nuguijura
z6 ca Ocja. Ca mandamiento-cy, mi sirve Xgtzetjo,
pe ji mi jojquibi qui tzi muy cu cjahni. Eso, mi
ntjumsy cja mitteme ca bbeto ur acuerdo jgntsjetjo
hasta bbu di hiieh car Jesucristo cja di xoxi guegue
car ddadyo acuerdo.

11 Pe nuya, ya xpa hfieh car Jesucristo, hne ga
nguati ca Ocja por ra nguejcoju, cja xi ddajcoju cu
bendicion cu bi prometeguiju ca Ocja mahmeto.
Nu car templo pu jabu bi peh cam damadcjaju yu pa

ya, mas ra z0 ni ndra ngue car templo cu israelita,
pw jabu 1 X0jtibi ca Ocja ca mOcja cu 1 tendiju car
ley. Como nuya bi bbeh car Cristo mero pu jar
nttzoya car Tzi Ta jitzi. Car nttZOya ca, i ]ne]ml
ncja hnar templo, gohtjo ra zo cja rad nttzujpi cja
nunca da mpuni. Jin gui ncja ngu cu templo cu 1
bbujcua jar mundo, como jin gur cjahni ca hnaa
ca bi dygte. 12 Nu car Jesucristo, ya xi fiuti mero
pu jabu bi bbuh car Tzi Ta jitzi, ncja ngu ngud futi
cu damocja pu jabu mi tsjifi car Lugar Mas Ra Ndo
Nttzujpi. Nu car Cristo ya, jin gd nduhtzibi céar
cji ca chivo co ni car cji ca ndani pa di fightibi ca
Ocja. Nu guegue bi fiahtibi guejtsje car cji. Por
eso, bi fiuti hna veztjo pu jabu bi bbuh ca Ocja cja
bi guti co ni car tzi cji gohtjo ca ra nttzo ca i bbu
mbo um tzi muyju. Bi guti hna veztjo pa gohtjo ur
tiempo, eso, ya jin te di tujpigdju ca Ocja. 13 Bbu
ji bbe mba eh car Jesucristo, ca cjahni israelita
ca mi ne di guatiju ca Ocja mi nesta di j jojqui qui
cuerpoju pa di tjegui di guatiju, como mi inajw, jin
gui jofia qui tzi muyju mi tu ca ra nttzo ca xqui
dygtiju, pe guejti qui cuerpoju mi tu ca ra nttzo.
Eso, mi tsjihtzibi qui cuerpo cu cjahni car cji cu
toro hneh cu chivo cu xqui bbohti. Guejtjo cjabbu
mi bbohtzibi jay cuerpoju car bbojtzibi hnar tzi
bbagatjo ca xqui dduti. GOhtjo cu costumbre-cu mi
cjehtzibi qui cuerpo cu cjahni ca ra nttzo ca xqui
tzejpi. Pe jin te ga jojqui qui tzi muyju car cji-ca
cja co car bbojtzibi-ca, como jgfia mi ncuajtibi jay
cuerpoju Xgtzetjo. 14Nu cdr cji ca zuwe ca mi bbohti
mur muestratjo, mi ccahti ca Ocja ncjahmu dur cji
car Cristo, como nuca, ji bbe mba eje. Cja masi

ndo muhui cér cji guegue-ca. Car Jesucristo mi
jiigjmi ncja hnar tzi detitjo ca jin te mi tu. Cja car
Tzi Espiritu ca Ocja bi moOx car Jesus bbu mi dotsje
car vida, bi jiiegui bi bbohti pa bi guzquiju gohtjo
cara nttzo ca mi ttzombigui yum tzi muyju. Nu car
cji car Cristo jin gui xuguiju X@tzetjo. I joguiguiju
gohtjo pu mbo um tzi muyju, pa ya jin gu mbeniju
ca ra nttzo ca ndi tuju.

15 Car Jesucristo bi hmdy por ra nguejcoju. Bi
xoxi hnar ddadyo acuerdo, cja bi zoguiguiju-ca,
ncja ngu ga xoxi hnar testamento hnar cjahni bbu
ya xni ma da du, pa da zoquibi qui bajtzi. Bbu
mi du car Jesucristo, bi tsjox car ddadyo acuerdo.
Nubbu, gohtjo cu cjahni cu xi nzoh ca Ocja pa da
cjajpi 1 bajtzi, bi ttun ca xqui prometebiju, ncja
ngu cu cjahni ce mi bbu mahmeto cja mi ten ca
bbeto ur acuerdo, ncja nguguigoju, yu to Xi nuju
nur ddadyo acuerdo. Xi ccuzquig0ju ca ra nttzo ca
ndi tuju cja xi ttajcoju hnar ddadyo hmuy, pa da
jogui gu ma gri hmupju ca Ocja gohtjo ur tiempo.
16 Digue hnar testamento, bbu ya to xqui pgti 4r
dye, i fadi, ya xi ndu car cjahni ca xi nzogui. 17 Cja
bbu 1 bbujti car cjahni ca xi dygti car testamento,
jin te bbe i muhui, bbu. Hasta bbu ya xtri ndu car
cjahni, nubb4, da valebi qui bajtzi cu xi ttzoquibi.
18 Digue ca bbeto ur acuerdo ya, bbu mi tsjox-ca,
car Moisés bi mohti zuwe, bi fombi car cji, bi xix
cu cjahni pa bi muhui car acuerdo-ca cja bi fadi
mi ntjumuy. 19 Guejtjo bi ngmbi cu cjahni israelita
gohtjo ca mandamiento co ca pe dda ley. Diguebbu
ya, bi gah hna tzi dyeza co hnar tzi miti ar tjengui
xidyo, bi gati jar cji cu tzi ndanitjo co cu chivo

cu Xqui bbohti, cja pé bi gati jar deje, bi ccuaxti
gohtjo cu cjahni. Guejtjo bi ccuaxti car libro ca mi
cuati cu ley. 20 Diguebbu ya, car Moisés bi xih cu
cjahni: “Por ra ngue nar cji na dar ccuaxtiquiju,
gul padiju, 1 ntjumuy nar acuerdo na xi ddajcoju
ca Ocja.” 21 Ma ya car Moisés pé bi ccuaxti car cji
jar templo g xifani, co gohtjo cu te mar bbehtzi pu
mbo. 22 Como i mam pu jar ley ca bi ttun cu cjahni
israelita, cu te i ncupa pu jar temploju, i nesta da
ccuaxtiju cor cji, cja bbu jina, jin gui ccahtira zo ca
Ocja cu cosa-cu. Guejtjo bbu toine da mperdonabi
caranttzo ca xi dygate, i nesta di bbohti hnar zuwe,
da mfombi car cji, cja da jiightibi ca Ocja. Jgfia cor
cjiiccuhtzibi yu cjahni ca ra nttzo i tuju.

Elsacrificio de Cristo quita el pecado

23 Car templo cu cjahni israelita co ni cu te mar
bbehtzi pu mbo, mi nesta di tjojqui co car cji cu
dda zuwe pa di hmuy limpio, porque cjaatjo mir
guati pu cu m0Ocja, mir gojmu por ra ngue ca pé dda
qahm Car templo-ca cja co ca mar bbuh pa mbo,
mi muestratjo pa gar padiju ja i ncja ca mero ur
templo pu jabu bi bbuah ca Ocja. Nu ca mero ur
templo ca bi bbuh pu jitzi, mbi nesta cji ca mas di
ntjumuy ni ndra ngue qui ¢ji ca Zuwe, COMO NuCy,
mi jojqui yu cjahni xgtzetjo. 24 Cam damdcjaju car
Jesucristo jin ga fiuti mbo car lugar ra nttzujpi pa
jabu mi cuti ce mOcja israelita. Car templo-ca bi
ttgti hua jar joy. Mur muestratjo digue ca ntjumuy
ur templo ca bibbuh pujitzi. Guegue car Jesucristo
bi fiuti mero pu jabu bi bbuh ca Ocja. Bi bbujti pu
hasta ra paya, bifiahui car Tzi Ta por ra nguejcoju.
25 Car damdcja ca mi cuati ca Ocja por ra ngue cu



HEBREOS 9:26 XXXIV HEBREOS 10:1

cjahni israelita, cada ncjeya mi cuti pu jar lugar
ca mi tsjifi Mas Ra Ndo Nttzyjpi. Cada ncjeya
mi Aahtibi ca Ocja car cji ca dda zuwe. Nu car
Jesucristo, bbu mi bbohti, bi do car cjitsje, hna
veztjo bi fiahtibi ca Ocja. 26 Desde bbu mi muj nur
mundo, segue Xi jiiahtibi ca Ocja qui cji ca zuwe,
pa di guti ca rd nttzo ca mi tu yu cjahni. Nu cu
zuwe co qui ¢ji, jimi cjuhtzibi ca mi tuju, eso, segue
mi jiiahtibi ca Ocja. Pe bba mi mfombi car cji car
Jesucristo, nucd ntjumuy bi guhtzibi ca ra nttzo
ca mi tu yu cjahni. Bbu jin di gehtzibi, di nesta
di du guegue ra ngu vez. Nu car Jesucristo, hna
veztjo bi du, bi fightitsje ca Ocja co car cjitsje, cja
nuca bi ntzohui pa bi guti gohtjo ca mar nttzo ca xi
dygti yu cjahni hua jar mundo. Eso, bba mbu eh
car Jesucristo, ca Ocja bi guadi bi nzoj ys cjahni.
Ya xi xijquiju ja ncja da jogui da ccuzquiju ca di
tuju, pa da jogui gu cuatiju guegue. 27 Xi man ca
Ocja, gohtjo yu cjahni hua jar mundo gu tuju hna
veztjo. Hna-hnaaguiju gar tuju, cja diguebbu ya gu
ccahtiju car juicio. 28 Guejti car Jesucristo, bi du
hna veztjo. Bi du pa ga nguti ca rad nttzo ca xi dygti
yu cjahni, gohtjo yu toieme guegue. Cja pé duecua
jar joy ca ri cja yo vez. Nubbu, ya jim pé da nesta
da du, como ya xi nguadi Xi nguti ca ra nttzo ca
xi dyeti yu cjahni. Nubby, du eje pa da zix yu to
1 tohmiju, qa da cuajti pu jabu bi bbuh ca Ocja, pu
jabu da nuju car nzajqui ca jin da tjegue.

10

1 Por medio car ley ca bi man car Moisés, ca
Ocjabiun cucjahniisraelita te tzingudibendicion.
Nucu, mi tzi jiiejmi yu bendicion yu xi ddajcoju

ca Ocja yu pa ya, ca ya xcua hiieh car Jesucristo.
Pe mas ra ngu cja mas ra ndo zo yu Xi ttajcoju.
Nu cu bendicion mi tzoju ca cjahni mahmeto, mi
ncja ngu hnar muestratjo digue ca xqui promete
ca Ocja. Nu car cji ca zuwe ca mi bbohti cja mi
jiiahtibi ca Ocja, ji mijojquibi qui tzi muy cu cjahni
padijoguidiguatiju guegue-ca. Eso, minesta cada
ncjeya di mohti pé dda zuwe ra ngu. 2 Nu qui cji
cu Zuwe-cy, bbu di guhtzibi ca ra nttzo ca mi tu cu
cjahni, guegue-cu ya jim pé di yojpi di fiahtibiju ca
Ocja pé dda zuwe. Porque bbu xtru ccuhtzibi ca
xqui dygtiju, ya jin te di mbeniju, bbu. 3 Cu zuwe
ca mi bbohti, mi sirvetjo pa di mbembi cu cjahni
cada ncjeya digue ca mi tujpiju ca Ocja. 4 Car cji cu
ndani co cu chivo cuibbohti, jin te i bbuh car ttzedi
pa da guzquiju ca ra nttzo ca di pehtziju mbo um tzi
muyjs.

5 Por eso, bbu ya xi mi ne di hfiecua jar joy car
Jesucristo, guegue bi xih car Tzi Ta nur tzi palabra
nu i cuati pw jar salmo:

Nuquigue, um Tzi Taqui, jin tza gui ne pa da
jiiajtiqui qui cji ca zuwe cu 1 bbohti.

Nuquigue, gui ne pa gu doquitsje num vidago, eso,
xcu dygjtigui hnam cuerpo ga cjahni, pa da
jogui gu tu.

6 Nuquigue, gui ccahti, jin tza i sirve ca zuwe cu i
bbohti cja ijiiajtiqui pajar altar, como nucw,
jin gui cjuhtzibi yu cjahni ca ra nttzo ca xi
dyatiju.

7 Diguebbu ya, pé du xih cam Tzi Tago: “Ya xtar
mago nu jar jOy pa gu ¢ti quer tzi voluntad,
como ngu ga mam pu jer tzi palabra.”

Ncjanu ga mam pu jar Escritura. 8 Macja i man-
dado pu jar ley, da jiiahtibi ca Ocja ca zuwe cu da
dduti pw jar altar pa dir gehtzibi ca ra nttzo ca xi
dygti yu cjahni, pe nucé jin tza i tzgh ca Ocja-cu.
Eso, car tzi testo bbeto i xijquiju, ca Ocja jin guijoni
zuwe pa da bbohtibi, cja jin gui ne pa da dduhtibi
zuwe pu jar altar. 9 Cja diguebbu ya, pé i man car
tzi Jesus: “Ya xtar mago nu jar ]Oy pa gu ati quer
tzi voluntad, gu ma fiajtiqui ca gui ne, nuque, sm
Tzi Taqui.” Nur tzi palabra-nu, i ne da ma, car tzi
Jesus bi d6 car cuerpo pa bi bbohti, gd mbonihui
ca zuwe cu i bbohti bbu jim be mba e guegue. Pe
nuya, como ya xi ndu car Jesus, ya jin gui ne car
Tzi Ta jitzi da jiiahtibi qui cji ca zuwe. 10 Bbu mi
du car tzi Jesucristo, bi mfon car cji, cja nucd bi
joguiguiju yum tzi muyju digue ca ra nttzo ca ndi
tuju. Hna veztjo bi jiiahtibi ca Ocja car tzi cji, cja
nuca bi ntzohui pa gohtjo ur tiempo.

11 Nu cu mocja cu i tendiju cdr religion cu judio,
cada mpa i pohtiju zuwe ra ngu pa da fahtibiju ca
Ocja, masque cu cji-ca, nunca da gehtzibiju ca ra
nttzo ca xi dyeti yu cjahni. 12 Nu car tzi Jesucristo,
bi fiahtitsje car cji hna veztjo, pa ga nguti ca ra
nttzo ca xtu gtiju, cja ya jim pé da nesta da yojpi.
Cja nuya xi ma pu jitzi, ya xpi juh pu jar jogui
dye ca Ocja, bi mandadohui. 13 Ya bi bbyj nu
guegue, bi tghmi hasta bbu xtu eh qui contra, da
ndandifiajmu pu jdy hua, da dygitibi car jiia. 14 Ya
xi cjuajti car bbefi, como ca bi dyeti guegue bbu mi
bbohti, bi ntz6hui pa gohtjo ur tiempo. Xinguzquiju
gohtjo ca ra nttzo ca mi bbu mbo um tzi muyju.
Nuya, ca Ocja bi jantiguiju ncjahmu ya jin te di

tuju. 15 Guejti car tzi Espiritu Santo i Xijcoju, ya xi

tjojqui ddadyo yum tzi muyju. I nzojquiju por ra

ngue car Escritura. I bbuh ca hnar tzi parte car

Escritura ca i xijcoju ja ncja ga nuguiju ca Ocja yu

paya:

16 T man ca Ocja: Bbu xtu eh car pa ca xtu
mbengo, gu xoxibbe hnar ddadyo acuerdo
yum cjahni,

Da mbentsje cum cjahni cu da hfiemegui te i man
cum mandamiento, ncjahmu Xtur tjutzi
mbo [ muyju.

Jin da nesta da tjux ca mandamiento-cu pu ja
medo.

17 Cja diguebbu ya, pé i man ca Ocja:

Gu cjuhtzibiju ca xi dyetiju, cja ya nunca gu
mbengo-ca.

18 Como ya xi nguzquigoju ca Ocja ca ndi tuju, ya

jin gui nesta te pé da jhiahtibi, pa pé da guzcoju ca

ra nttzo ca xtu gtiju.

Debemos acercarnos a Dios

19 Nuya, um cjuadaquijy, jin te i ccaxcoju pa
gu cuatiju car Tzi Ta jitzi. Por rd ngue car tzi
cji car Jesucristo, di pehtziju confianza, guegue i
ccajtiguiju ra zo. 20 Nuya, di teniju car ddadyo hfiu
caxiddajcojucar Jesus. Como bbumidu guegue, bi
guhtzi ca mi ccaxcoju pa jin gua cuatiju car Tzi Ta
jitzi. Mahmeto, mi hnax pu mbo car tabernaculo
hnar cortina ca mi cjoti car lugar ca mas mar ndo
nttzujpi, guehpu mero jaba mar bbuh ca Ocja. Pe
bbu mi du car Jesus, bi xeh car cortina-ca, cja bi
Xojti car lugar ca mdas mar nttzujpi. Bi ncja-ca pa
dar padiju, ya xqui tjajqui ca bbeto ur acuerdo.

21 Nuya, car Tzi Ta Jesus xi ngoji ga damdcja, como
guegue xi nguzquigoju gohtjo ca mi ccaxcoju pa jin
gua cuatiju car Tzi Ta jitzi. Cja nuya guegue-ca i
nuguiju ncjahmu 1 bajtziguiju, gohtjoguigdju yu Xtu
emeju. 22 Nuya, ri ntzéhui gu cuatiju ca Ocja ya,
gohtjo mbo wm tzi muyju. Jin gu yomfeniju, gu
padiju ntjumuy xi perdonaguiju ca ndi tuju. Gu
mbeniju, guegue xi jojqui ra z6 yum tzi muyjy, cja
ya jin gu tz0ju, mas gri tuju ca ra nttzo. Guejtjo
ya xqui ccahti yum cuerpoju ca Ocja, ya xqui bbuy
limpio. Como yu to xi xixtje, ncjahmu ya xi mudi
hnar ddadyo hmuy. 23 Ca Ocja da cumpli ca xi
prometeguiju, cja nugdju i nesta segue gu emeju
car ]esucristo ncja ngu da gdeju desde jar mudi.
Jin gu jejmu ca dar teniju. 24 Guejtjo i nesta gu
mbeniju ]a ncja gar nzojmu Cam hnohugu pa gar
majtsjeju cja pa gar zediju gu gtiju ca ra zo. 25 Jin
gu ncjaju ncja ngu cu cjahni cu ya xi tzoyajy, ya
jim ba ejmu tsjodi. Nugoju, ngu-hnaa ngu-hnaa
gu nzojmu yumn minga-hermanoju, pa da zedi dri
deniju car Jesucristo. Gu mbeniju, ya Xpa e cerca
car pa bbu pé xtu coh cam Tzi Jmuju.

26 Nugoju, ya xtu conoceju nur ddadyo palabra
digue car Jesucristo. Cja bbu pé gu tzaniju guegue
Cja gu majmu, jin te mi ntjumuy cdr tzi cji pa di
guti ca ra nttzo ca xta gtiju, nubbwy, ya jin tema
perdon da ddajcoju ca Ocja. Da nesta gu cjutitsjeju
ca ra nttzo ca xtu gtiju, bbu. 27 Nubbu, ya jontsje car
castigo gu tghmiju, bbu Xta ncja car juicio. Nubbu,
da cjujcoju pu jar tzibi ca rad ndo mbuni, pu jabu
da tjate gohtjo cu Xi cja I contra ca Ocja. 28 Car ley
ca bi man car Moisés mar nttzujpi. Hnar cjahni

ca jin di dygijti car ley-ca, bbu di ccahti yo o jiiu
testigo, guegue-cu di Xih cu nz0ya, cja di bbohti ca
hnaa ca xqui dygti ca rd nttzo. Ji mi tjegui to di
motzi pa jin di ncastiga car cjahni-ca. 29 Nu car
ddadyo acuerdo ca xi ddajcoju car Ttu ca Ocja, mas
ra ndo nttzyjpi ni digue car acuerdo ca bi zoguiju
car Moisés. Nugoju, di pehtziju car palabra ca bi
ddajquiju car Tzi Ttu ca Ocja. Bbu gu endiju-ca,
bbu gu majmu jin te i vale o gu tzandiju, mas dra
ndo nzedi car castigo da ttaquiju ni ndra ngue ca
mi ttun cu cjahni ya mda yabbu. Guejtjo, bbu gu
tzandiju cdar tzi cji ca bi fon car Jesus, ¢cja jin da
ttajquiju hnar castigo mds dra nttzo ni ndar ngue
ca bi ttun cu ndom titaju? Como guebbu mi fon car
tzi cji car Jesucristo, nubbu, bi tsjox car ddadyo
acuerdo. Bbu gu tzaniju car ddadyo acuerdo cja
Cco cdr cji car Jesus, 1 tzudi ncjahmu di ntgxtiju car
Tzi Espiritu ca Ocja, como guegue-ca i nzojtiguiju
yem tzi muyju pa gu emeju. 30 Ya xti padiju ter beh
ca xi man ca Ocja pu jar Escritura, ina: “Nugo, gu
castiga cu cjahni cu i gti ca rad nttzo, gu cjajpiju da
guti ca xi dygtiju.” Cja guejtjo i bbuh ca pé hnar
parte pu jabu Xi ma guegue: “Ca Ocja da dyghtibi
jujticia yu cjahni hua jar joy, da uni cada hnaa
como ngu ga dygte.” 31 R4 nzedi ca Ocja, cja ra
nttzujpi. Bbu to da ntegxtihui, ri ntzohui da zu car
castigo ca da ttuni.

32 Nuqueju, gui mbeniju cu tiempo cu xi tjogui,
bbu cja ngu hfiemetjoju nur ddadyo palabra digue
car Jesucristo. Gu tzejtiju, masque gu tjoguiju
sufrimiento. Mi tjombiquiju tujni, pe nuqueju,
jin gu cjajpiju ndumuy. 33 Ca ddaaquigueju, bi

ttunquiju delante gohtjo cu cjahni por ra nguehca

nguir hfiemeju car Jesucristo, cja gohtjo te bi tsji-

hquiju. Cja i bbuhquigueju pé ddaa, gu sufriju por
ra ngue cu dde ir hfiohuiju cu bi ttuni. Guehca nguir
ntzixiju-cy, bi ttzanquiju hneje. 34 Cu hermano-c,

mi cjotiju fodi, pe nuqueju, gu juijquijy, cja guresga

gu foxju. Guejtjo mi tjanqui quir mejtiju ca ngui

pehtzijy, pe jin gu cjajpiju ndumuy Gu mpajtija,
como ya Xi ngui padiju, mas ra z0 quer tzi tjajaju
ca gui pehtziju pu jar jitzi ni digue y= i bbujcua jar
jOy, como jin da tjegue gohtjo ur tiempo car tjaja ca
da ttahquiju pu jitzi. 35 Pe nuya, dyo gui yomfeniju
digue ca gu hfiemeju mahmeto. Gui segue gui
teniju-ca, pa da ttahqui quer tjajaju drd tzi zo. 36Jin
da dyuxi ir muyju. Gui segueju gui dyghtibiju car
voluntad ca Ocja, santa da ddahquiju guegue ca

Xi prometequiju, masque gui tzi sufriju hua jar

mundo. 37 Como i xijcOju pu jar Escritura, i man

ca Ocja, ina:

Ya jin tza i bbedi rd ngu tiempo pa pé du eh cam
Tzi Jmuyjs. Ya jin du de-ca.

38 Car cjahni ca xi hfiemegui gohtjo mbo 4r muy, di
ccahtigo ra zo, cja gu un car nzajqui ca jin
da tjegue.

Pe bbu da go xutja cja da jieguigui, ya jin gu ccahti
ra zo, bbd.

Ncjapu ga man ca Ocja pu jar Escritura. 39 Nugoju,

hermano, jin dar cojms xutja, pu jabu gua bbedijy,

gohtjo co yum tzi muyju. Nugoju, gu emetjoju car

Jesucristo géhtjo mbo um muyju, cja gu pehtzitjoju

car nzajqui ca jin da tjegue.

Lafe

1 Nugoju, di padiju ntjumuy i bbuh ca Ocja,
masque jin di ccahtiju. Car cjahni caieme ca Ocja,
gohtjo mbo &r muy, i padi ntjumuy da recibi ca i
tghmi, como xi man ca Ocja da uni, masque ji bbe i
nu ca i tehmi. 2 Nugoju, di israelitaju, ya mda yabbu
mi bbuh cu dda ndom titaju cu bi hifieme ca Ocja
gohtjo mbo 1 muyju. Eso, ca Ocja bi ccahti ra zo.

3 Guehca dar emeju ca Ocja, di padiju guegue bi
dygti nur mundo, co gohtjo yu i bbuy, cja bbu ji bbe
mi ttgti yu di ccahtiju, mi ujtjo gohtjo-y4. Jontsjetjo
por ra nguehca gd mandado ca Ocja, binigui cja bi
ncja gohtjo yu i bbuy. Co guejtsje car ttzedi, ca Ocja
bi cjajpi bi hmuy. Jin gud hfieje digue tema cosa ca
di hmu mahmeto.

4 Car Abel bi hiieme ca xqui man ca Ocja, cja
bi fiahtibi cu dda qui zuwe ce mdas mar z0. Car
Cain guejtjo bi hahtibi ca Ocja cu ddaa digue cu
mi pehtzi. Nu ca Ocja mas bi tzgh ca bi fiahtibi
car Abel ni ndra ngue ca bi fiahtibi car Cain, como
guegue car Abel mi eme gohtjombo ér tzi muy. Eso,
ca Ocja birecibi car ofrenda car Abel, cja bi ccahti
guegue ncjahmujin te mitu. Yama yabbubidu car
Abel, pe hastara payaiddajcoju hnar ejemplo por
ra ngue ca bi dyate, pa gar padiju ja ncja gar emeju
ca Ocja hneje.

5> Car Enoc bi hfieme ca Ocja, cja bi ttzix pu jitzi
vivo, nim pa ga ndu. Ya jin ga ddoti hua jar
joy, porque ca Ocja ya xqui zitzi. I mam pu jar
Escritura, menta mi bbujti hua jar joy car Enoc, ca
Ocja bi tzgjg, mar z06 car vida. 6 Bbu to i ne da tzgpi
ca Ocja, 1 nesta da hfieme, cierto da ncja ca i ma.
Nu ca to jin gui eme ca i man ca Ocja, jin gui tzo

da tzgpi. Bbu di ne gu cuatiju ca Ocja, i nesta gu
emeju, ntjumuy i bbu guegue. Guejtjo i nesta gu
emeju, bbu gu joniju ca Ocja gohtjo mbo um muyjs,
da ddajquiju hnar tjaja ra tzi zo.

7 Guejti car Noé bbu mi ttzofo bi hfieme ca Ocja.
Guegue ca Ocja bi xifi di ncja cosa cu ji bbe mincja.
Bi xifi di ma di fiuxi deje nur mundo. Nubbu, car
Noé bi dyeti ca xqui man ca Ocja. Bi dygti hnar
barco pa ga huete gohtjo co qui familia. Nu ca pé
dda cjahni cu mi bbujcua jar joy, masque bi tsjifi te
dincja, jin ga hiteme, ¢cja cierto dincja-ca? Por eso
gohtjo-cu, mi nttzojquitsjeju gad nduju pu jar deje.
Nu car Noé bi hfieme ca xqui man ca Ocja, por eso
guegue-ca bi ccahtira zo6 cja bi un car vida.

8 Cja hneh car Abraham bbu mi ttzofo, bi hfieme
ca Ocja, cja bi dygjte. Bi bgm pu jaba mur mingu,
bi ma ga ma pu jar lugar pu jabu xqui xih ca
Ocja di uni pa di cjajpi ér mejti. Bi bgm pu jabu
mur mingu cja bi ma, masque ji mi padi jabu
guehpu dri zgte. 9 Bi ma bu hmuh pu jar joy
ca xqui prometebi ca Ocja. Pe como ji bbe mi
jogui pa di cjajpi 4r mejti, bi dygti car ngu ga
carpatjo, ncjahmu ji ndur mingu pu. Car Abraham
mi tghmi di zeti pu ca pé hnar joy mds ra ndo
z0 pa dri hmuh pu gohtjo ur tiempo. Guejti car
Isaac, ca mur ttu car Abraham, co ni car Jacob, ca
mur bbejto, gueguehui bi dygtihui qui nguhui ga
carpatjo hneje, cja bi hmuh pu jar joy ca xqui man
ca Ocja, ncjahmu di nzcsj(zj-cjahnitjohui, macja ca
Ocja xqui xih-cu hneje di cjajpi ér mejtihui car
joy-ca. 19Car Abraham bi dygti car ngu ga carpatjo,
porque mi padi jin di hmuh pu jar joy-ca gohtjo

ur tiempo. Mi tghmi ncjahmu di wem pu, di ma
dri zgm pu ca hnar ciudad ca i bbuy pa gohtjo ur
tiempo ca jin da mpuni, gue car ttzoya ca Ocja pu
jar jitzi, como car nttzdya-ca i jiiejmi hnar ciudad
ra tzi z0.

11 Cja guejti car Sara, ca mur bbejiia car Abra-
ham, bi hfieme, rd ndo nzeh ca Ocja. Guegue ji mi
gnte cja ya xqui nchujchu. Nu ca Ocja bi xifi di
uni hndr bajtzi, masque ya xqui tjoh car tiempo.
Cja nuya car Sara bi hiieme ca bi xih ca Ocja,
Cja guegue-ca bi un cdr ttzedi pa bi gnte. Por ra
nguehca ga hfieme ca Ocja di cumpli ca xquima, bi
hmuh cér ttu, gue car Isaac. 12 Guejti car Abraham,
bba mi hmuh cér tts, ya xqui ntita ra zo, ya Xxi ma
tjeh car nzajqui. Pe ndejma bi hmuh car ttu, cja bi
nxantird ngu qui bajtzi car Isaac. Eso, bi hmuh qui
bbejto car Abraham, co qui mboxibbejto, co pe dda
qui ntenihui. Bi nxanti rd ngu, hasta mar ngu ncja
yu tzg nujar jitzi o ncja ca bbomu pu jar nttzani car
mar. Jin to dijioti di mede.

13 Gohtjo yu cjahni yu xtu xihquiju, bi duju, jim
bé mi ttuniju car ddadyo nzajqui ca jin da tjegue,
masque ya xqui mprometebiju. Pe ndejma bi
mpojmy, como mi padiju, ntjumuy di ncja ca xqui
promete ca Ocja. Masque mi bbedi rd ngu tiempo
pa di zeh ca xqui tsjifi, bi badiju, cierto di ncja-ca.
Ncjahmu ya xi mijantiju ya xnincja, cjabimpojms.
Cu cjahni-cu mi padi, ji mi minguju hua jar joy,
pe ma tjojtiju hua jar mundo pa dri zgniju nu jar
jitzi. 14 Cua cjahni cu 1 ma, jin gui minguju hua jar
mundo, ji ri ma ér muyju yu i cja hua, como i joni
pé hnar joy mas dra z0, cja bbejtjo da zgtiju pu jabu
ri ma. 15 Cu cjahni-cu, bbu di ma 4r muyju yu cosa

hua jar mundo, di jogui di ma dri gojmu pu jabu
gui hfiejmu cja jin di jioniju ca pé hnar joy. 16 Pe
guegueju mijoniju ca hnar nttzoya mas dra zo, gue
car nttzoya ca Ocja pu jar jitzi. Como mi joniju
ca Ocja gohtjo mbo #r muyju, mi ttihtzibi-ca por
ra ngue qui vidaju. I faditoca i ten cu cjahni cu i
bbupju ncjaps, eso, i tzgpiju ca Ocja. Guegue-ca ya
Xijojquibi car nttzdya ra z0 pu jabu dri tzoyaju.

17-18 Car Abraham bi segue bi hfieme ca Ocja.
Nu ca Ocja bi dyghtibi hnar prueba, bi dyojpi di
do car ttu pu X@tze car altar ncja hnar zuwe. Car
Abraham bi do6 car Isaac, ya xi mir ma di mohti.
Macja mi jgntsje car ttu-ca, cja mi gue car Isaac ca
xqui man ca Ocja di ndo nxanti, pa dri nigui ra
ngu qui familia car Abraham, ndejma bi do car
Isaac pujar altar. 19 Car Abraham mi padji, ca Ocja
i pehtzi poder hasta da xoxi hnar &nima. Cja mi
mbeni mbo &r muy, bbu di mohti car Isaac, ca Ocja
pé di cjajpi di jiia ér jiia. Digue car Isaac, 1jogui gu
majmu, ncjahmu bi du-ca cja pé bi yojpi bi jiia 4r
jiia. Como ya xti mohti car ta bbu mi nccahtzi, cja
pé ga recibi, pé bi ncjadi ér nzajqui car ttu.

20 Gueijti car Isaac bi hiieme ca Ocja. Guegue
bi xih qui ttu, car Jacob co ni car Esau, ca Ocja
di uni gueguehui cu bendicion cu xqui prometebi
qui familia car Abraham. 21 Guejti car Jacob bi
hfieme ca Ocja. Bbu ya xi mir ma di du, guegue
bi nzoh cu yojo qui bbejto, tzudi, qui ttu car José,
cja bi prometebi ca bendicion ca xqui man ca Ocja.
Car Jacob mar nteh car tgjg, cja bi nzoh ca Ocja, bi
dy6jpi di bendecibi cu yojo qui bbejto-cu. 22 Guejti
car José bi hfieme ca Ocja di cumpli ca xqui ma.

Bbu ya xi mir ma di du, bi xih cu cjahni israelita,
ya xi mba eh car pa bbu xti bgni guegueju pu jar
joy Egipto, ncja ngu xqui man ca Ocja. Bimandado
car José, bbu xti ncja-ca, di duhtzibiju qui ndodyo,
du Oguiju pw jar jOy pu jabu dri zgtiju.

23 Gueijti car ta 4r me car Moisés, bi hfiemehui ca
Ocja. Bbu mi hmuh car tzi bajtzi, mur Moisés, bi
hfiaguihui pa jin di bbohti. Jiuzna ga hfiaguihui.
Porque bi ccahtihui mar tzi z0 car bajtzi, cja
jin ga cjajpihui ncaso ca xqui mandado car rey.
Guegue-ca xqui mandado pa di bbohti gohtjo cu
tzi wene cue mi hiigjg, 1 bajtzi cu cjahni israelita.
24 Cja gue]tl car Moises, bbu ya xqui te, ya jin ga
ne di tsjifi ér tta car ttixu car rey pu jar joy Eglpto
masque guegue-ca xqui tede. Nu car Moisés mi
eme ca Ocja, cja mi ne di hmubi qui cjahni-ca.
25 Guegue mi padi, ji mur mingu pu Egipto, cja bi
wem pu jar ngu car rey, pu jabu Xqui te, pa ga nden
cu cjahni israelita, cja bi sufri co nicd. Nucg, mi
ndo ttuniju, como mi cjahni ca Ocja. Car Moisés
bi wem pu jar ngu car rey, pu jabua mi jnu ra zo
cja jin te mi faltabi. Jin ga ne ga ndghmi pu, como
jin ga ne di ntzixihui cu cjahni cu mi gtiju ca ra
nttzo. 26 Guegue bi juajni di den qui cjahni ca
Ocja, macja mi ttuniju. Jin ga ne ga ndghmi pu jar
ngu car rey, pu jabu di ttzoquibi géhtjo cu riqueza
ce mi cja pu. Cu mingu pu Egipto mi shui car
Moisés. Ncjadipu car Cristo hneje, mi ttutz0 bbu mi
bbujcua jar joy. Nu car Moisés mi padi, bbu di den
ca Ocja, guegue-ca di uni hnar tjaja mas dra zo ni
digue cu riqueza cu di zoquibi car rey. 27 Ca mir
hfieme ca Ocja car Moisés, bi bgm pu jar joy Egipto.

Jin g4 nzu ca mir tsjeyabi car rey, pe segue mi
mbeni ja ncja dir mox qui minga-israelitaju, como
mi pah car Moisés, rd ndo nzedi ca Ocja, masque
jin di ccahtiju, cja jin tza mi nzeh car rey ca mi
mandado pu.

28 Car Moisés, ca mir hfieme ca Ocja, bi man-
dadobi qui minga-israelita bi dygtiju ncja ngu ga
man ca Ocja pa dijogui di weniju pu jar joy Egipto.
Bi ccuaxtiju car cji cu dejti ca xqui bbohti, pu jay
goxtji qui nguju, pa jin di fiuti pu ca hnar angele ca
mba ja car castigo ga du. Car angele-cd, gohtjo cu
ngu pujabu bi fiuti, bi mohtibi car dabajtzi cua cjahni
cu mi bbuh pu. 29 Cja gueijti cu cjahni israelita, ca
mir hfiemeju ca Ocja, bi bgniju pu jar joy Egipto,
bi ddaxju car deje ca i tsjifi Mar Rojo. Ca Ocja
bi xojquibiju hnar hiiu pu jar deje, cja bi hu1t1]u
jar madé, ncjahma dur joy dar hiioni. Nu cém
Egipto, bbu mi futiju pa pa di zsh qui cjahni ca
Ocja, guegueju gohtjo bi duju pu jar deje.

30 Cu cjahni israelita, ca mir hfiemeju ca Ocja
di cumpli ncja ngu ga ma, guejtjo bi bbotiju jay
nttzani car ciudad Jericd. Bi zeh cu yojto mpa ga
bbotiju jay cjoti car jiiini-ca. Cja cara yojto mpaya,
bi yate gohtjo cu cjoti ca mi coti car ciudad. Nubbw,
cu israelita bi fiutiju pu, bi dapi qui contraju. 31 Cja
guejti car Rahab, masque mur mafaso bbejfia, bi
hiieme mas ra nzeh ca Ocja, cja cierto di ncja ca
xqui ma. Como mi tzu ca Ocja, bi méx cu yojo
hfigjg cdm Israel cu mi tjoni pa di bbohti. Bi hfiah
pu jar ngu pa jin ga ddoti-ca. Eso, jin ga bbohti
car Rahab bbu mi fiutiju jar jiiini Jerico cu cjahni
israelita. Nu cu pé dda cjahni ca mar bbuh pu,

ntero bi mohtiju-cé.

32 ;Te tza mds gu xihquiju digue cu cjahni cu mi
bbuh cu cjeya cu XI tjogui cja mi emeju ca Ocja,
gohtjo mbo 4r muyju? Ya jin da zu ur tiempo pa
gu xihquiju ter beh ca mi gte gohtjo-ca. Mi bbuh
car Gedeon, co ni car Barac, co ni car Sansoén, co
ni car Jefté. Mi bbuh car David, car Samuel, co ni
cu pé dda profeta. 33 Cu cjahni-cu, ca mir hfiemeju
ca Ocja di dyeti ca xqui ma, bi dajmu cua pé dda
nacion ce mi contrabiju. Guejtjo mi bbuh cu ddaa
ca mi emeju ca Ocja cja mi Ojpiju di uni mfeni ra zo
pa di mandadobi cu cjahni israelita. Cja mi bbuh
cu pé ddaa-ya cu bi hfiemeju ca Ocja, cja guegue bi
motzi ncja ngu xqui promete, bi uni ca mi joniju.
Guejtjo mi bbuh ca hnaa ca bi ttenti pu jar gora cu
leon. Nu ca Ocja bi motzi, bi ccax cu ledn pa jin te
ga cjajpi. 34 Guejtjo mi bbuh cu pé ddaa cu bi bboti
pu jar horno, bi zejti car tzibi ca mar ndo fém pw,
cja jin ga nzatiju. Cja cu pé ddaa ya, ya xti bbohti
co cjuay, nu ca Ocja bi motzi pa bi ddajms, jin ga
bbohtiju. Guejti ce ddaa cu ji mi nzedi, ca Ocja bi
un cdr ttzedi, cja guegueju bi dapi qui contra cu mi
ntujniju, bi dgjnaddiju. 35 Guejtjo mi bbuh cu dda
bbejfia cu bi hfieme ca Ocja pa di xox qui animaju,
macja ya xqui dujs, cja ca Ocja bi xotzi.

Cja mi bbuh cu pé dda cjahni ra ngu cu mi ttuni
por ra nguehca mir deniju ca Ocja. Mi tsjijmu, bbu
di jigjmu ca mir hfilemeju ca Ocja, di tjegui di hmuy,
ya jin di ttuniju. Pe guegueju jin ga ne ga jigjmu,
hasta ga bbohtiju, como mi padiju, di recibiju hnar
vida mds rd z6 bbu xta nantzi ca dnima. 36 Cja mi
bbuh cu pé ddaa cu mi ttghtibiju ur burla cja mi

tjuhmiju, co pé ddaa ce mi hnatiju co cadena cja
mi cjotiju ja fodi. 37 Cja guejtjo mi bbuh cu ddaa
cu bi bbohti gad medo, cja co pé ddaa cu bi tjejquibi
madé qui cuerpo co tjegui. Bi ttghtibiju tujni pa di
cjajpi di jigjmu ca Ocja. Cja mi bbuh cu ddaa cu bi
bbohti ga cjuay, co pé ddaa cu segue mi dyoju, mir
hiiejmu, mir mojmy, como ji mi tjegui di hmuh pu
jay nguju. Jin te mi caju dajtuy, jontsje quixifani dejti
co quixifani chivo mijeju. Mindo probeju, mindo
sufriju por ra ngue car palabra ca Ocja, cja jin to ga
motzi. 38 Ca cjahni-cy, ncjahmu ji mi minguju hua
jar mundo. Mi minguju pu jitzi, eso, bi ttutzoju hua
jar mundo. Cu cjahni cu jimieme ca Ocja bi xijmu,
ji mir ntzohui di tjegui di hmupju hua jar joy. Mi
ddgjnaddiju, eso, mi dyo, mi pojmu pu jabu jin to mi
hiiani. Mi pexjé pu ]a ttgg, mi bbap]u pw ja cueva,
Cja mi tzOyaju pu ja jiie, co pu jabu i jilajqui ca ndo
medo.

39 Gohtjo cu cjahni-cu mi eme ca Ocja gohtjo mbo
ar muyjy, cja ca Ocja bi ccahti ra zo, ncjahmu jin
te mi tuju. MI tohmiju di ttun car nzajqui ca jin
da tjegue, pe ndejma jin ga nu]a hua jar joy jabu
drihfieh car nza]qul ca. Bidu-cé ante que dinigui
ca hnaa ca mi tghmiju. 40 Como ya xqui mben car
Tzi Ta jitzi jin di mejni car Tzi Tte hua jar mundo
hasta yu pa yu di bbupju ya. Cja nuya, gohtJogulgOJa
COmMO Ngu xtd emeju car Jesucristo, ya xtu nuju ca
bi prometeguiju ca Ocja. Guejti cu ddaa cu jin ga
nzudi di ccahtiju guegue, ya xi nuju pu jitzi ca mi
tghmiju hua jar joy.

Fijemos la mirada en Jesus

1Nugoju, ya xti nuju ca hnaa ca mine di ccahtiju
cu cjahni ca mi eme ca Ocja ya ma yabbu, eso,
gu mbeniju car ejemplo ca bi zoguiju-c4d, gu emeju
ca Ocja gOhtjo mbo um muyju, ncja ngu ngua
hifieme-cua. Gu tzojmu hnanguadi gohtjo ca ra nttzo
Cja co gohtjo cu pé dda cosa cu di ccaxquiju pa jin
gua teniju car Jesucristo. Gu juti sm muyju pa jin
gu cojmu pu madé ur hiiu. 2 Guejtjo gu mbeniju car
Jesus, ja ncja ga hmujcua jar mundo, pa gu teniju
guegue. Bbundu fudindu emeju, du cuatijujar dye,
cja di padiju, guejtjo da moxquigdju guegue pa gu
tzoniju Pu jabu xinzgni. Car Jesus bi zejti gohtjo ca
mi ncjajpi, pa bi dyghtibi car tzi voluntad ca Ocja.
Bi zegjti hasta car hmetzo ca bi ttghtibi bbu mi ddati
pu jar ponti. Como mi padi, bbu di zejti car du,
di jogui di uni ra ngu cjahni car nzajqui ca jin da
tjegue. Dincjapw di cjaju ra ngu qui bajtzi ca Ocja,
cja nubbd, di ndo mpdjtsje car Jesus co car Tzi Ta
jitzi. Eso bi zejti bbu mi bbohti, cja bi ma gui mih
pu jar jogui dye ca Ocja, pu jabu i ttihtzibi.

3 Nuquigueju, gui mbeniju car ejemplo ca bi
zoguiju car Jesus. Cu cjahni ca mi nduyjpite bi
cjajpiju guegue nduntji cosa ra nttzo. Nu car Jesus,
bi zgjtitjo hasta bbu mi du. Cja nuqueju, i nesta gui
ncjadiju pu hneje. Jin da bo ir cueju, nim pa da
gaxi ir muyju pa gui teniju car tzi Jesus. 4 Cierto,
gul tzi tzejtiju ca i ncjahquiju pa jin gui dygtiju ca
ra nttzo, pe jim be guir tuju. Nu ca gui sufriju, jin
gui jiiejmi ca bi sufri car tzi Jesus. 5 ¢Cja hud ya
Xcu dabeniju car palabra ca xi xihquiju ca Ocja?
Guegue i nzohquiju ncjahmu 1 bajtziquiju. I ma
ncjahua pu jar Escritura:

Nuque, sm tzi ttuqui, dyo gui tzan ca Ocja ca ri
ddahqui hner castigo, como xi ddahqui-ca
pa gui nxddi gui dyati ca ra zo.

Eso, jin da gaxi ir muy bbu xta jiequi gui sufri cara
.

6 Porque guegue i nzoj yu to i madi,

Cja i castiga gohtjo cu to Xi cjajpi i bajtzi.
7Nuquigueju, gui tzejtiju car castigo ca ba penquiju
ca Ocja, cja guintzohmiju teine daman-ca. Comoi
nuquiju ca Ocja ncjahmu mero i bajtziquiju. ¢Cjadi
bbu bajtzi cu jin di castiga qui ta? GOhtjo yu to i hiii
bajtzi i nesta da nzofo cja da castiga pa da dygijtiju
ca i man cdr ta 4r me. 8 Guejti ca Ocja i castiga
gohtjo yi bajtzi. Nuqueju, bbu jin gui castigaquiju
ca Ocja, nubbuw, ji1bajtziquiju, bbu. I pgni ncjahmu
hnahfio ca to 1 bajtziquiju.  Bbu ndi bajtzigdju, mi
castigaguiju cum taju hua jar joy, cja ndi gjtiju-cu.
Hnixjmaja ca Ocja, cam Tzi Taju pu jitzi, ¢dyoca
jin gu juhpiju ndumuy car castigo ca i ddajcoju pa
ncjapa gra hmupju rd z0o, cja gra mpojms guegue.
10 Cu tengu cjeya ca mi mandadoguiju cum ta um
meju hua jar joy, mi ddajquiju castigo ncja ngu
ngua mbenimir ntzéhui, pa gua nxédiju gua etiju ca
mi ne guegue-ca. Nu cam Tzi Taju ]1t21 i dda] quiju
castigo pa gu nxodiju gu etiju ca ra z0, cja pa gu
jejmu gohtjo ca ra nttzo. Nxague ra z0 ca Ocja, cja i
ne guegue pa gu ncjaju pu. 11 Car hora caittajquiju
car castigo, cierto jin di tzgjmu, como di sentiju ra
ndo u. Nu ca cjahni cu xi mbadi te ra nguehca ri
ttun car castigo, bbu ya xi tjoj ya cd, nubbu, i atiju
ncjangu gane ca Ocja, cjaiju i muyju, i mpojmu ca
Ocja, bbu.

Elpeligro de rechazar lavoz de Dios

12 Nuquiguegju ya, gui dygdeju-na. Gui jicjmu car
dajni, gui zediju pa gui teniju car Jesucristo. Dyo
gul yomfeniju, cja jin da dyuxi ir muyju. 13 Gui
jlongueju ya car hfiu ca ncjuani, cja gui teniju-ca,
pa ya jim pé gui yojpi gui wembiju jar hiiu ca Ocja
cja pajin da ngujqui car castigo ca da ttahquiju.

14 Gui mbeniju ja gri hmupju rd z6 cu pé dda
cjahni. Cja gui jiejmu gohtjo ca ra nttzo, como cu
cjahni cu jin gui pehtziju car ddadyo hmauy cja jin
gui jejmu ca rd nttzo, jin da ccahtiju ca Ocja. 15 Gui
mfddiju pa jin to da wembi ca Ocja, porque bbu to
da jigj nér hiiu ca Ocja, ya jin gui tz0 da ttun cu
bendicion cuine da ddajcoju guegue. Como bbu to
dima, jin gui tzo nér hiiu car Jesucristo, cja di dyey,
puede dajioti cu cjahni cai1yojmi. Nubbu, dijiiejmi
hnar paxi dur venenoso, como di ndo dyghtibi
dafio cuto pé dintzixihui car cjahni-ca. 16 Nuqueju,
como ngu guir hfiemejuy, jin da hmubi hnar bbejfia
co hnar hfigjg cu ji xtra ntjajtihui. Jin gui dyghtibiju
ncaso quir nttzomfeni cu i ne da jidhquiju, pe gui
jiiuhpiju ndumuy cu bendicion cu ri hiieh ca Ocja,
pa guijiiaju-cu. Jin to da ma, jin te i muhui-ca como
jin gui nigui. Guehca bi man car Esau, ca mur
dabajtzi car Isaac. Bizandi car herencia rd nojo ca
mi toca guegue, cja bi potibi hnar moji ur lanteja,
bi Un car cjuada ca mur menor. 17 Nuquigueju, ya
xqui padiju te pé bi ncja. Car Esau, bba mi dyojpi
car ta di un car bendicion mas ra zo ca mi tocabi,
ya jin ga ttuni. Bi nccaxtjo, masque bi ndo nzoni
rd ngu. Ya jin ga ndoti te pé di dygte pa di ttun
cu bendicidn cu xqui zantjo cja xqui mo. Eso, di

xihquijw, jin gui jiejmu ca gri hiiemeju ca Ocja, pa
jin da bbeh cu bendicion cu i ne da ddahquiju.

18 Bbu mi ttun ca bbeto ur acuerdo cu cjahni
israelita, bi bgx car Moisés pu jar ttgg ca i tsjifi ur
Sinai, cja bu fighui ca Ocja. Diguebbu ya cu cjahni
israelita bi guatiju pu jar nduy car ttgg. Nubbu, bi
hmexuy ra zo6, bi ndo ndu ca guy mar ndo mpotji,
mi ndo juex car rayo, cja bi ndo fiuntzi. GOhtjo-cu
bi ncja pa bi nigui te tza ra ndo nttzujpi ca Ocja.
19 Diguebbu ya, cu cjahni israelita bi dy@deju mbi
jexi hnar trompeta pu jar ttgg, mi ndo nigui nza-
jqui, cja pé bi dyadeju car jiia ca Ocja, mbi nzojmu
pu jar ttgg, cja bi ndo ntzuju bbu. Bbu mi dyadeju
car jfia-ca, cu cjahni bi ndo ttziniju car Moisés di
dyojpi ca Ocja pa yajim pé di yojpi di nzojmu. 20Ya
ji mine cu cjahni di ttzojmu, como mi tzuju bba mi
tsjijmua mar ndo nttzujpi car ttgg-ca, hasta jin di
tjegui to di futl pw, nim pa di jieguiju di fiwti tema
zuwe. Cja bbu di fiuti tema zuwe, di nesta di bbohti
gd medo o ga lanza. 21 Cja exque bi ndo pih cu
cjahni-cu, bi ndo ntzyju, hasta guejtsje car Moisés
bi ma: “Di ndo ntzugo, hasta di jua.” Guehca bi
ncja-ca bbu mi ttun cu cjahni israelita ca bbeto ur
acuerdo.

22Nugbju, car ddadyo acuerdo ca xi ttajquijy, jin
gui jiiejmi ca bbeto ur acuerdo. Nu car ddadyo
acuerdo i ddajquiju derecho gu cuatiju mero pu
jabu 1 bbuh car Tzi Ta jitzi. Ncjahmu ya Xtd cuatiju
car ttgg ca i tsjifi ur Sion, pu jabu bi bbuh ca Ocja,
cja guejtjo i tsjifi ur ddadyo ciudad Jerusalén ca bi
bbuh pu jitzi. 4r nttzdya ca Ocja cja nuca 1 bbuy
pa gohtjo ur tiempo. Pu jabu Xtu cuatijy, i bbu ra
ndo ngu mil cu angele. XI mpejniju pu cja i X0Ojtibiju



HEBREOS 12:23 liii HEBREOS 12:26

ca Ocja. 23 Guejtipu i bbuh cu pé dda qui bajtzi ca
Ocja, cu bi jux qui tjujuju pu jitzi cja ya xi nzgtiju
pa. Nugdju, ncjahmu ya xtu cuatiju cam Tzi Taju
mbo jitzi hneje. Guegue-ca i ncja ngu hnar nzoya
ca da jiianquiju ur huenda, gohtjoguiglju, yu cjahni
hua jar joy. Xtu cuatiju pu jabu bi bbuh cu cjahni
ca mi ten ca Ocja cu cjeya cu Xi tjogui, ¢ja ya xi
ndu. Nucw, ca Ocja ya xi cuajti cja ya xi jojqui ra
z0, eso, ya jin te i tuju ya. 24 Guejtjo xtu cuatiju car
Tzi Jesus. Guegue bixox car ddadyo acuerdo ca bi
zoguiguiju, cja xi ngoji por ra nguejcoju. Bbu mi
fon car cji car Jesus bi cjajpi ntjumuy car ddadyo
acuerdo, cja nuca i xijc6ju, ya Xi ccuzquiju ca ra
nttzo ca xtu gtiju. Nu car Abel, bbu mi mfombi car
cjiguegue, ca Ocja bi xih ca hnaa ca xqui mohti, jin
di perdonabi ca xqui dygte.

25 Nuquigueju, gui mbeniju te tza i muhui car
ddadyo acuerdo ca Xi ttajcoju, cja gui mfodiju pajin
gui dyejmu, como por medio car ddadyo acuerdo,
1 nzojcoju ca Ocja yu pa ya. Cu cjahni israelita cu
jin ga dy@deju ca bbeto ur acuerdo, jin ga mbgndiju
libre. Ndejma bi ncastigaju, como xcui hfieh ca
Ocja car acuerdo-ca hneje. Ca Ocja bi nzoh car
Moisés, bi xifi ja mi ncja ca bbeto ur acuerdo, cja
guegue pé bi xih cu cjahni israelita, macja mur
cjahnitjo hua jar joy. Nugoju, yu pa ya, guejtsje ca
Ocjainzojcojudesde guehpujitzi por medio car Tzi
Ttu. Inesta gujuhpiju ndumuy caixijquijs, porque
bbu gu jejmu-ca, jin gu pgndiju libre. 26 Bba mi ttun
car Moisés ca bbeto ur acuerdo, ca Ocja bi cjajpi bi
ndo hfio car hiiamijdy, como bi juati nur mundo.
Cja nuya, pé i xijquiju te pé da ncja. I mam pu jar

libro ca bi dygti car profeta, ina: “Pé gu yojpi gu
juati nur joy, gohtjo co nur jitzi.” 27 Como xi man
ca Ocja, pé da yojpi da juani gohtjo, di padiju, bbu
pé xtu eh car Jesucristo, da mpuni gohtjo yu cosa
yu di ccahtiju hua jar mundo. Jgfia qui mejti ca
Ocja, da hmuy pa gohtjo ar tiempo, cja nucg, da
g0ji, como jin gui tz6 da mpun-cé. 28 Nu car joy ca
da ddajquiju ca Ocja, pa jaba gu hmupju guegue,
guehpu bi mandado, cja jin da mpun car joy-cd pa
gOhtJO ur tiempo. Eso, gu ijlju mpojcje ca OC]a por
rd ngue car herencia ca xi ddajquijus, como jin da
mpun-ca hneje. Guejtjo, gu ccahtiju jofia guegue
mbo um tzi muyju, cja gujonijuja gra hmupju pa gu
tzgpije. Gumbeniju te tzara nttzujpica Ocja, cja gu
ndo ihtzibiju-ca. 29Como guegueijficjmincja hnar
tzibi ca da wejque gohtjo ca ra nttzo pa da nzg.

Como agradar a Dios

13

1 Nuya, pé di Xihquiju gui segue gui majtsjeju,
como gui gohtjoju gui ncjuadaju. 2 Cja guejtjo, i
nesta gui nuju ra z6 cu to i tzgh pu jer nguju ga
visita. Como mi bbuh cu dda cjahni cu mi cuajti
visita pu jdy nguju hneje cja mi foxju, pe nucw, xcui
hiiejmu ca Ocja, cja mi dngele-cé.

3 Guejtjo, gui mbeniju cu hermano cu i cjotiju ga
preso por ra ngue nér palabra ca Ocja, cja gui foxju,
ncjahmu guehqueju di cjohquiju pu hneje. Gui
mb(_aniju tzu hneje cu hermano cu X1 ttuni por ra
ngue nér palabra ca Ocja. Da ddahquiju ur dumuy,
Cja gui foxju, porque gui padiju ja di ncjaju bbu di
sufriju.

4 GOhtjoquiguejy, gui mbeniju, xi ddajcoju ca Ocja
car ntjajti, cja gui respetaju cu Xi ntjajti. Guejtjo
gui mbeniju, ca Ocja tiene que da castiga cu to jin
guirespeta car ntjajti, sea ca hfigjg co cu bbejhiacui
bbubi cja jin gui ntjajtihui, o sea cu to i bbu i bbejfia
o 1dame cja pé di yojmi pé ddaa.

5 Cja hneje, jin gui ndo neju car domi. Gui
mpdjmu o ni ca tengu gui jaju, como Xi man ca
Ocja: “Nugo, jin gu jequiju. GoOhtjo ur tiempo gu
ccajtiquiju.” 6 Eso, di gohtjoju, como ngu xta emeju
guegue, jin te gu tzuju, cja jin gu ntzgtiju. Gu
mbeniju ncja ngu ga mam pu jar salmo:

Ca Ocja da moxquigo0;
Jin gu tzu ca te da cjagui yu cjahni.

7 Gui mbeniju ca hermano cu ya xi ndu, ca mi
ja car cargoju pu jar templo cja mi ujtiquiju car
palabra ca Ocja. Gui mbeniju ja xca mbgn car
bbefiju, cja ja mi ncja ngua hfiemeju, cja gui teniju
car ejemplo ca xi nzoh-cu.

8 Guejtjo gui mbeniju cam Tzi Jmuju Jesucristo,
ja ncja nguad mox cu to mi teni mahmeto. Guejtjo i
foxcoju rd pa ya, cja da segue da moxcOju ncjadipu
gohtjo ur pa. 9 Gui jiigju ur huenda pa jin to da
jiohquiju gri teniju hnahfio mfeni cu jin gui cierto.
Nuqueju, gui mbeniju car palabra ca i xijquiju,
tzudi, por ra ngue car tzi pdjotjo, ca Ocja i un car
nzajqui ca ntjumay gohtjo yu to i eme. Nu ca pé
dda mandamiento cu i Xijquiju tema jiiuni i tjegui
da ttzi, co tema jiiuniinccahtzi, jin te i sirve cja jin
tema nzajquiiun cu to i ten-cé.

10 Cu cjahni cu i tendiju cér religion cu judio, i
fahtibitjoju ca Ocja qui cji ca zuwe, cada bbu ga

nguatiju guegue. Nugodju, di pehtziju ca mas ra
ndo z0 ca xi jiiahtibi ca Ocja, gue car tzi cji car
Jesus ca bi mfoni por rd nguejcoju. Por ra ngue car
cji-ca, nuya di pehtziju derecho gu cuatiju car Tzi
Ta jitzi. Nu ca mdcja cu 1 peh pu jar nicja cu judio,
jin te di ntjumuy ca dri guatiju ca Ocja, como jin
gui ne da hfiemeju ca hnaa ca xpa mejni guegue.
11 Bbu i p6hti zuwe car damadcja cu judio, i cuhti car
Cji cu zuwe pu jar lugar ca i tsjifi ca Mas Ra Ndo
Nttzujpi, cja i majmu, co guehca ri gehtzibi ca ra
nttzo ca xi dygti yu cjahni. Como ga man cu judio,
ca Ocja i ccahti yu to xi dygti ca ra nttzo ncjahmu
xtru mbonihui cu zuwe cu xi bbohti. Diguebbu
ya qui cuerpo cua zuwe cu Xi bbohti i hnutzi yana
digue qui ngu cu cjahni, cja ra dduti nu gohtjo car
ngg, hasta bbu xi nzati ra z6 qui cuerpo. Ga man
cu cjahni israelita, i ncjapu ga mpuni gohtjo ca ra
nttzo ca xi dyetiju. 12 Guejti car tziJesus, bbu midu,
bi ncjajpi guegue ncja ngu ga ncjajpi qui cuerpo
ca zuwe, como bi ttzitzi yanu digue car ciudad
Jerusalén, cja bu mfombi car cji pu jar ponti pa ga
nguehtzibi ca ra nttzo ca xi dyeti yu cjahni yu xi
hileme guegue. 13 Nugéju, bbu di ne gu teniju car
Jesus, i nesta gu tzoguiju car religion ca ndi teniju
bbu ji bbe ndi emeju nur evangelio, pa ncjapu gar
hmupju guegue car Jesus, masque Xin da uguiju
yu dda cjahni, ncja ngu ngud sju guegue. 14 ]Jin
di pehtziju hua jar mundo hnar jiiini ca da dura
pa gohtjo ur tiempo, como da tjegue gohtjo yu i
bbujcua. Nu car ciudad ca di joniju, gue ca hnaa
ca jim bé di ccahtiju, cja jin da tjegue. 15 Cja bbu
di mbeniju car Jesucristo, ja ncja ga ndu por ra

nguejcoju, ri ntzohui gu xojtibiju ca Ocja cor pojo,
gohtjo ur tiempo. Como bbu di x0jtibiju, 1 tzgh ca
Ocja, cjaijiicjmincja hnar ofrenda ca di fiahtibiju.
16 Guejtjo ri ntzohui gui foxju ce hermano cu jin te
ija. Bbu gul tzi jaju, gui xohti tzu ir dyeju, 0 gui
jioniju ja gri foxju-ca. Como guejti-ca, i ncja ngu
hnar ofrenda xcur fiahtibiju ca Ocja, cja i tzetsje
guegue.

17 Gui dygijtiju cu to i pehtzi cargo pw jar templo.
Cja bbu da nzohquiju, gui teniju ca da xihquijs,
porque cs hermano-cu i jiiejmu modi, cja nuquejs,
yu to i eme car Jesucristo, gui jiiejmu qui dejti-ca.
Car obrero cja co cu pé ddaa cu i fotzi, tiene que
xta dojti ur huenda ca Ocja por rd nguehqueju
hneje. Eso, gui dygtiju ncja ngu ga xihquiju, pa
da mpOjmu. Porque bbu gui ntegxtiju-cé o jin gui
cjajpiju ncaso, da ungui ur dumuy bbu xta doju ur
huenda diguequeju. Cja hnehquigueju, pé ntoja
xqui pehtzi ir tzoju hneje.

18 Nuya, di 6hquiju tzu gui oraguiju. Di padi, jin to
te xta ghtibi ca ra nttzo, como segue di jongo ja gar
hmuy ra z6, gohtjo pa jabu di pa. 19 Cja di Ohquiju,
gul dy0jpiju tzu ca Ocja da moxquigd pa nguetica
gar coh pu jabu gar bbupju.

Bendiciony saludos finales

20 Nuya, da moxquigucju cam Tzi Taju pu jitzi,
como X1 ngo &r muy cja Xi nzojquiju pa gu mpojmu
guegue. Bbu mi du car tzi Jesus, car Tzi Ta jitzi
bi cjajpi bi jiia 4r jiia pa gar padiju, ntjumuy car
ddadyo acuerdo ca bi tsjotzi bbu mi mfon car
cji car Jesus, cja ya jin da mpun car acuerdo-ca,
gohtjo ur tiempo. Car Tzi Jesus ur Damddi ca i

fojquigdju, cja nugdju 1 dejtiguiju-ca. 21 Por guegue
car Jesucristo, ca Ocja da mOxquigueju pa gui zediju,
gui cjaju gohtjo ca ra zo, cja gui dyghtibiju car tzi
voluntad. GohtjoguigOju da moxquiglju pa gu cjaju
ca da tzgjg. Ri ntzohui gu x0ojtibiju gohtjo ur tiempo,
da ncjapu amén.

22 Nuqueju, cjuada, di xihquiju tza, gui pezquiju
ur ttijqui, gui dygdeju ya tengudi ya palabra ga
consejo xtu juxcua. Nugo di ingo, jin tza i ma nar
cartanaxtu escribiquiju, xajma ]m da mfadaqul]u
23 Guejtjo hneje di penquiju razon, ya xi mbgx
jar fodi car hermano Timoteo, ya xqui dyo libre.
Bbu nguetica da zgjg, gu tzitzi, gu mebbe, gu ma
ccajtiquiju.

24 Gui zenguaju tzu gohtjo cu i pehtzi cargo pu jar
templo, co gohtjo cu pé dda hermano cuiemeju car
Tzi Jesucristo. Cja nu yu hermano mingu Italia yu
ibbujcua i pejnquiju nzengua hneje.

25 Ca Ocja da moxquiju gui gohtjoju co ni car tzi
ttijqui. Da nqapu amén.

I ttzedi hua nér bbede nar carta-na.

